
Давоми 3-саҳифада.

Давоми 2-саҳифада.

Давоми 4-саҳифада.

Ўзбекистон — Хитой. Икки мамлакат 
етакчиларининг сиёсий иродаси 
билан муносабатлар формати 
кенгаймоқда. Сўнгги йилларда ўзаро 
товар айирбошлаш ҳажми каррасига 
ошди, Хитой давлат бошқарувини 
ислоҳ қилишда ҳам Ўзбекистоннинг 
энг яқин ҳамкорларидан. Бу борада 
Чин юрти босиб ўтган йўл дунёда 
ноёб тажриба саналади.

Хотин-қизларнинг жамият ҳаёти-
даги ўрни ҳақида сўз кетганда, ҳар 
доим ушбу тарихий воқеа хаё-
лимдан ўтади: Соҳибқирон Амир 
Темур Эронга юриш бошлаганда, 
Исфахон қамали чўзилиб кетиб, 
Сароймулкхонимга мактуб жўна-
тади. Унда «Қўшиннинг захираси 
тугади, хазинадан зар юборинг» 
дейилган эди. Бибихоним хатга 
«Сиёсатингиз ҳам тугадими?», деб 
жавоб ёзади. Шундан сўнг Амир 
Темур турли суякларни кестириб, 
орқасига муҳр урдириб, вақтинча 
пул чиқартирган. Шаҳару қиш
лоқлардан суяк-пулларга озиқ-
овқат сотиб олган. Исфахон тас-
лим бўлгач, суяк пуллар зар пулга 
алмаштириб берилган...

БУГУНГИ
СОНДА:

Дастур талаблари 
ўзгартирилса...
Агар “Бизнесга биринчи 
қадам” дастуридаги айрим 
талаблар ўзгартирилса, 
натижамиз янада яхши 
бўларди. Биласиз, бу дастур 
доирасида имтиёзли 
кредит ажратиш учун 
талабгор камида 1 йил 
фаолият юритган ҳамда 3 
та иш ўрни яратган бўлиши 
лозим. Айни шу талаб 
сабабли ҳозир 4 та “стартап” 
лойиҳани молиявий қўллаб-
қувватлаш имконсиз 
бўлмоқда. Таклифим — дас
тур талаблари қайта кўриб 
чиқилса...

Газетанинг 
телеграмдаги 
«uzmahallabot»ига 
ўтиш учун QR-кодни 
сканерланг!

5-с.

4-с.

6-с.

Ҳар бир 
иш соати 
ҳисоб-китобли
Ҳар бир касбнинг ўзига 
яраша машаққати 
бор. Лекин ўз касбига 
меҳр қўйган инсонгина 
унинг машаққатию, 
қийинчилигини енга олади. 
Бугунги кунда ҳар бир 
маҳалла солиқ инспектори 
ана шундай матонат 
билан ўз олдига қўйилган 
вазифаларни сидқидилдан 
бажараётир. Уларнинг ҳар 
бир иш соати ҳисоб-китобли 
бўляпти. Тан олиб айтиш 
керак, бунга барча бирдек 
чидагани йўқ.

8-с.

“Биродар, 
бу дунё 
ўлмаганники!”
Зуҳранинг саъй-
ҳаракатлари, ҳаётга 
интилиши, фаолиятидаги 
камтарона меҳнати 
эътироф этилди. 2023 
йилда Ватанимиз 
мустақиллигининг 32 
йиллиги муносабати билан 
унга “Жасорат” медали 
берилди. Бу нишон унинг 
ҳаётида янгидан-янги 
эшикларни очди. Ёруғ 
манзилларни кўра бошлади.

Хитой “маҳаллалари”: ташриф мазмунли,
самарали, амалий келишувларга бой ўтди

“Маънавият фестивали” —
маънан етукликка чорлайди

ХАЛҚАРО ҲАМКОРЛИК

ЯНГИ ЛОЙИҲА

Фестиваль доирасидаги тадбирлар июль-август ойларида республи-
камизнинг барча ҳудудларини қамраб олади. “Маънавият фестивали”нинг 
шоир-ёзувчилар, олимлар, санъат вакиллари ва “Маърифат” тарғиботчилар 
жамияти аъзоларидан иборат ижодий гуруҳи 10-15 июль кунлари Қо-
рақалпоғистон Республикаси, Қашқадарё ва Наманган вилоятларининг энг 
чекка ҳудудлари, овул ва қишлоқларига маърифат улашишга бел боғлаган.

Фестиваль доирасида турли концерт дастурлари, ижодкорлар билан 
учрашувлар, китобхонлик акциялари, миллий анъаналар намойиши, пси-
хологик тренинглар, катта ютуқларга эришган замонамиз қаҳрамонлари 
билан мулоқотлар кўзда тутилган.

Қаранг, аёлнинг биргина ақлу идроки, 
донишмандлиги билан бутун бир салтанат-
нинг ҳукмдори ўзини қийнаётган масалага 
ечим топади. Тарихда бундай мисолларни 
кўплаб келтириш мумкин, лекин мен айт-
моқчи бўлган гап бошқа: аёлнинг давлат ва 
жамият ҳаётида тутган ўрни ҳеч бир даврда 
эркак кишиникидан кам бўлмаган. Ҳамма 
замонда бўлгани каби бугун ҳам юртнинг 
равнақ топиши, юксак натижаларга эриши-
ши аёлларнинг фаоллиги, дунёқараши ва 
ташаббускорлигига боғлиқ бўлиб турибди.

Ҳозир “маҳалла еттилиги” таркибида 
фаолият юритаётган хотин-қизлар фаолла-
рининг мавқеи жамият тараққиётини белги-
ловчи омилларнинг ҳеч биридан кам эмас. 
Ўз номига муносиб тарзда хотин-қизларни 
ҳар жиҳатдан, маънавий, иқтисодий, сиёсий 
ва ижтимоий фаолликка даъват этиш ушбу 
лавозим эгалари зиммасига юклатилган.

“МАҲАЛЛА ЕТТИЛИГИ” ФАОЛИЯТИГА ДОИР ТАВСИЯЛАР

Хотин-қизлар фаоллиги —
жамият тақдири ва тараққиётини 

белгиловчи омилдир
(Учинчи мақола)

Жорий йилнинг 5-10 июль кунлари Ўзбеки-
стон маҳаллалари уюшмаси раиси Қаҳрамон 
Қуронбоев бошчилигидаги Ўзбекистон Республи-
каси делегацияси (Давлат хавфсизлик хизмати, 
Вазирлар Махкамаси, Маънавият ва маърифат 
маркази, Ёшлар ишлар агентлиги) Хитой Халқ 
Республикасига ташриф буюрди. Ташриф кун 
тартиби самарали ва мазмунли учрашувларга бой 
тарзда тузилган бўлиб, унда Хитойнинг давлат 
бошқаруви органлари, ташкилотлари вакиллари, 
тадбиркорлари билан мулоқотлар, турли қизиқар-
ли лойиҳалар ва маданий тадбирлар ўрин олди.

Биринчи навбатда, у ҳудудида истиқомат 
қилаётган ҳар бир хотин-қизнинг ҳаёти-
га, тақдирига дахлдорлик ҳиссини туйиб 
меҳнат қилиши керак. Кимни қандай му-
аммо ўйлантираётгани, кимга қайси маса-
лада ёрдам зарурлигини қалбдан ҳис қила 
олгандагина, ўша инсонга манфаатли кўмак 
кўрсатади.

Масаланинг эътиборга молик яна бир 
жиҳати шундаки, маҳаллада соғлом муҳит-

нинг шаклланиши, унинг бугунги ва эртанги 
кундаги мавқеи бевосита ўша ерда истиқо-
мат қилаётган хотин-қизларнинг ижтимоий 
фаоллиги билан боғлиқ. Қачонки, улар 
турмуш ўртоғига ҳар жиҳатдан тиргак бўлса, 
оиласининг тинч ва фаровон турмуш кечи-
риши, фарзандларининг етук инсон бўлиб 
вояга етиши учун интилса, маҳалла ҳаётида 
ҳам бу ўз аксини топиши шубҳасиз.

Шу маънода аёлларнинг дунёқарашини 

кенгайтириш, илму маърифат соҳибаси 
бўлишида хотин-қизлар фаоли ҳақиқий 
маънода йўл кўрсатувчи бўлиши зарур. 
Керак бўлса, қўлига китоб тутқазсин, уқуви 
етмаётган масалаларда ўқитсин. Бунинг учун 
у ҳам доимий равишда ўз устида ишлаши, 
ўқиб ўрганиши кераклигини алоҳида таъ
кидлаб ўтмоқчиман.

Ватанимиз Мус
тақиллигининг 33 

йиллиги муносабати 
билан “Биз бир бўлсaк 
— ягонa хaлқмиз, бир-
лaшсaк — Вaтaнмиз!” 
шиори остида “Маъ-
навият фестивали”га 
старт берилди.

www.uzmahalla.uz

“Маҳалла сервис 
компанияси” учун 
аҳолидан пул йиғилмайди

“Ўқувчилар
ҳаётидан хавотирдамиз...”
Катта автомобиль йўл бўйида жойлашган мактаб 
олдига светофор ва радар ўрнатилиши зарур.4-с.

7-с.

Шукроналик — инсон зийнати
ТАШАББУС

Бугунги тинчлик ва осойишталик, эркин ва фаровон ҳаётга 
шукрона келтириш, унинг қадрига етиш хайру баракани янада 

зиёда қилади. Агар юртимизда амалга оширилаётган ишларни 
таҳлил қилсак, катта ўзгаришларни кузатамиз. Биргина Ҳаж ва 
Умра амалларини бажариш учун ажратилган ўринлар сони ҳар 
йили ортиб бораётгани, муқаддас зиёратга борувчиларга давлат 
даражасида ғамхўрлик кўрсатилаётгани таҳсинга сазовор.

Жорий йил 15 минг нафар-
дан зиёд юртдошимиз муборак 
Ҳаж амалини бажарди. Жум-
ладан, ўзим ҳам улар сафида 
бўлдим. Ҳаж ибодатларини 
бажариш баробарида чин 
дилдан Ўзбекистон фуқароси 
эканимдан мамнуният ҳис 
этдим. Англаганимиз, Саудия 
Арабистони расмийларининг 
Ватанимизга муносабатлари 
зиёда экан. Буни юртимизда 
амалга оширилаётган ижобий 
ишлар самараси, деб билдик.

Маккаю Мадинада бўлиб 
турган вақтимизда Президент 
Шавкат Мирзиёевнинг шахсан 
ўзлари Мусулмонлар идораси 
раиси билан телефон орқали 
мулоқат қилгани, ҳожиларнинг 
шароитлари, саломатлиги 
билан қизиққани бизга катта 
ғурур ва ифтихор бағишлади.

Хорижда ишчи 
эди, қайтгач 
тадбиркор бўлди
Қурилиш соҳасида иш 
бошлаган 20 ёшли ўспирин 
учун ўзга юртда ризқ топиш 
осон кечмади. Эрта уйғо-
ниб, кеч ётиш, совуқ юртда,  
айниқса, иссиқ овқат орзу 
бўлганини яхши эслайди. 
Ҳали у, ҳали бу баҳона 
билан ойлик маоши вақтида 
берилмасди. Мана шундай 
машаққатли меҳнат билан 
хорижда бир йилдан ортиқ 
умри ўтиб кетди.



ШАВКАТ 
МИРЗИЁЕВ 
Япония халқаро 
ҳамкорлик банки (JBIC) 
раиси Тадаши Маэдани 
қабул қилди.

Президент 
Шавкат Мирзиёев 
ХАЛҚАРО МЕҲНАТ 
ТАШКИЛОТИ 
бош директори 
Жильбер Унгбони 
қабул қилди.

Президентимиз 
БУТУНХИТОЙ ХАЛҚ 
ВАКИЛЛАРИ КЕНГАШИ 
Доимий қўмитаси 
Раиси Чжао Лэцзини 
қабул қилди.

Қаҳрамон ҚУРОНБОЕВ,
Ўзбекистон маҳаллалари уюшмаси раиси,
сиёсий фанлар доктори. 

ҲУНАРЛИ АЁЛНИНГ 
ҲУРМАТИ БАЛАНД БЎЛАДИ

Бугунги куннинг долзарб масалалари-
дан бири, бу — хотин-қизлар бандлигини 
таъминлаш. Аёлнинг меҳнат қилиши, 
аввало, ўзи учун фойдали. Жамиятнинг 
фаол аъзосига айланади, ички иқтидори 
ва истеъдодини намоён қилиш имкони 
туғилади. Қолаверса, оиласига даромад 
келтиради. Маҳалла ривожи, тараққиёти-
га муносиб ҳиссасини қўшади.

Ҳурматли хотин-қизлар фаоли! 
Унутманг, маҳаллангиздаги ҳар бир аёл 
қайсидир йўналишда юқори қобилият эга-
си. Уни юзага чиқариш — зиммангиздаги 
энг катта вазифа. Унинг яшаш тарзини 
ўрганинг, рўзғор тутимини синчиклаб 
кузатинг. Эҳтимол, мазали пишириқлар 
пиширар ёки қўли гул чевар бўлиши мум-
кин. Қизиққан йўналиши бўйича кўпроқ 
билим олишига, устида ишлашига имкони-
ят яратиб беринг. Бунинг учун ҳудудларда 
“Ишга марҳамат” мономарказлари ҳамда 
Хотин-қизлар тадбиркорлик марказлари 
фаолияти йўлга қўйилган. Тавсия асосида 
бепул тарзда тикувчилик, сартарошлик, 
қандолатчилик, компьютер саводхон-
лиги каби йўналишларда таҳсил олсин. 
Билимларини янада мустаҳкамлаши учун 
маълум муддат “устоз-шогирд” анъанаси-
да фаолиятини ташкил этишда амалий 
ёрдам кўрсатинг. Тажрибаси ортиб, бир 
кун, албатта, ўзи мустақил ишлашни 
бошлашига ишонтиринг.

Рақамларга эътибор қаратинг, 2023 
йилда Республика хотин-қизлар тад-
биркорлик марказларида ишсиз ва банд 
бўлмаган 102 799 нафар хотин-қиз турли 
касбларга ўқитилди. 45 101 нафари ўзини 
ўзи банд қилди, 12 636 нафари тадбир-
корлик субъекти сифатида рўйхатдан 
ўтди. Натижада 67 475 нафар хотин-қиз-
нинг бандлиги таъминланди. Бу кўрсат-
кичлар қанча ортса, аҳолининг турмуш 
шароити шунча яхшиланиб бораверади.

Маош учун меҳнат қилиб юрган аёл 
атрофидаги фаол инсонлар билан му-
лоқот қилиб, тажриба ошириб, бор-бора 
ўз тадбиркорлигини йўлга қўйиши ҳеч 
гап эмас. Хотин-қизлар тадбиркорлигини 
ривожлантириш учун бор имконият ва қу-
лайликлардан фойдаланган ҳолда шароит 
яратиб бериш вақти келди. Бунинг учун, 
аввало, ҳудуднинг имкониятлари, аҳоли-
нинг талабини ўрганиб чиқиш зарур. Шу 
асосида ишлаб чиқариш корхоналарини 
ташкил этиш мумкин.

Зиммангиздаги яна бир муҳим вазифа 
— ҳудудингизда ҳар ой камида 5 нафар 
хотин-қизни тадбиркорлик, касаначилик 
ва ҳунармандчиликка жалб қилиш. Агар 
буни ҳар бирингиз олдингизга қатъий 
мақсад қилиб қўйсангиз, “Ишсизликдан 
холи ҳудуд”га айланиш сари муҳим қадам 
ташлаган бўласиз.

Бугун маҳалладаги ҳар бир аёлнинг 
кўмагингиз ва қўллаб-қувватлашингизга 
эҳтиёжи бор. Айниқса, ўз устида ишлаш-
ни бошлаган, тадбиркорлигини йўлга 
қўйиш ниятидаги фуқарога бор билим 
ва малакангизни ишга солган ҳолда йўл 
кўрсатишингиз ниҳоятда муҳим. Етакчи 
сифатида, аввало, ўзингиз уларга намуна 
бўлишингиз керак. Ташаббускорлигингиз, 
тиришқоқлигингиз билан қалбида бироз 
қўрқув ва иккиланиш бўлган аёлларни 

руҳлантириш малакасини шакллантириш 
вақти келди.

Янги иш бошлаётган тадбиркорлар 
йилдан-йилга сизга кўмакчи бўлиб бора-
веради. Мисол учун, Хазорасп туманидаги 
“Овшар” маҳалласида истиқомат қилувчи 
Гулзода Бекжонова маҳалла кўмаги билан 
тикувчилик йўналишида ўқув марказ 
ташкил этиб, бир йилда 80 нафар хо-
тин-қизни ҳунарли қилди. Тадбиркор аёл 
фаолиятини янада кенгайтириб, қандо-
латчилик бўйича курслар ташкил этишни 
режалаштирган.

Кузатувларимга таяниб айтадиган бўл-
сам, кўплаб хотин-қизлар тикувчиликни 
катта қизиқиш билан ўрганяпти. Ишлаб 
чиқариш корхоналари ва уйида касаначи-
лик қилиб, оиласига моддий кўмак беряпти. 
Бу соҳанинг яна бир афзаллик жиҳати, аёл 
уй юмушлари ва фарзандларига ҳам вақт 
ажратиш имконига эга бўлади. Шундай 
экан, эҳтиёжманд ва муҳтож хотин-қиз-
ларга субсидия асосида тикув машиналари 
олиб бериш кўламини янада кенгайтириш 
керак. Қўлида ҳунари бўлган аёлнинг ои-
лада, маҳаллада муносиб ўрни ва ҳурмати 
бўлади. Кимгадир нафи тегаётганини ҳис 
қилиб, ўзига бўлган ишончи ортади. 

Маҳаллаларимизда тажрибали, бир 
неча йиллардан буён тадбиркорлик қилиб 
келаётган ишбилармон аёллар жуда кўп. 
Уларнинг тавсия ва маслаҳатлари ёшлар-
га катта куч ва далда бўлади. Масалан, 
Бухоро шаҳридаги “Янгиобод” маҳалласида 
истиқомат қилувчи Махтов Одилова 20 
йиллик тадбиркор. Дастлаб ишни тикув 
корхонаси очишдан бошлаган. Кейинчалик 
томорқа йўналишида ўзини синаб кўрди. 
Айни вақтда иккита йирик иссиқхонадан 
яхшигина даромад топяпти. Помидор 
ва бодрингдан йилига икки марта ҳосил 
олади. Сара ва сархил маҳсулотлар на-
фақат юртимиз бозорларига, балки қўшни 
мамлакатларга ҳам экспорт қилинмоқда. 
40-50 нафар ишсизнинг бандлигини таъ-
минлаган. Тадбиркор йилдан-йилга фаоли-
ят кўламини кенгайтириб, халқ манфаати 
учун туну кун хизмат қиляпти. 2022 йил-
да унинг меҳнатлари муносиб баҳоланиб, 
“Шуҳрат” медали билан тақдирланди.

ОИЛАЛАР МУСТАҲКАМЛИГИ — 
МАҲАЛЛА БИРДАМЛИГИ

Оилавий ажралишлар бугун аксарият 
маҳаллалар кун тартибидаги долзарб ма-
сала сифатида сақланиб қолмоқда. Бу му-
аммо ҳаммани бирдек ўйга толдираётгани 
бор гап. Ҳақиқатан, кишини мушоҳадага 
чорлайдиган оғриқли ҳолат. Бир оиланинг 
бузилиши ортидан қанчадан-қанча муам-
молар юзага келиши барчамизга маълум. 
Эр-хотиннинг бу қарори, аввало, уларнинг 
руҳиятига қаттиқ зарба беради. Фарзанд-
лар тақдирига, келажагига қандай таъсир 
кўрсатишини сўз билан ифодалаш мушкул. 
Бу вазият маҳалла ва жамият ҳаётига сал-
бий таъсир кўрсатмасдан қолмайди. Шун-
дай экан, оилаларнинг мустаҳкамлигини 
таъминлаш “маҳалла еттилиги”да фаолият 
юритаётган ҳар бир ходим, айниқса, хо-
тин-қизлар фаоли зиммасига катта масъу-
лият юклайди.

Хотин-қизлар фаолига юзланиб 
айтмоқчиманки, ажралиш ёқасига келиб 
қолган ва низоли оилалар билан ишлашни 
доимий кун тартибингизга киритинг. 
Ҳар ойда бундай оилаларнинг 5 тасини 
соғлом турмуш тарзига қайтаринг. Тўғри, 
бузилиб бўлган муносабатларни тиклаш, 
бир-бирига нафрат назари билан боқаёт-
ган инсонларни муросага келтириш осон 

эмас. Лекин ортга чекинишга ҳаққимиз 
йўқ.

Аслида оилалар мустаҳкам бўлиши 
учун ишни ёш йигит-қизларни катта 
ҳаётга тайёрлашдан бошлаш зарур. Мак-
таб давридан уларга масъулиятли бўлиш, 
ўзгаларга ҳурмат ва иззат кўрсатиш, 
муроса маданияти борасида зарур тавсия 
ва билимларни бериб бориш керак. Ёш 
оилалардан тез-тез хабар олиб туринг. 
Маҳалланинг “Оқила аёллар” ҳаракати 
аъзолари, жамоатчилик тузилмалари 
билан ҳамкорликда ажралиш ёқасига келиб 
қолган, суд ва ФҲДЁ бўлимларига ариза 
берган оилалар билан учрашувларини 
ташкиллаштиринг. Ҳикоя қилинган таж
рибалар, билдирилган фикр ва мулоҳаза-
лар, албатта, ўз самарасини кўрсатади.

Ажралиш ёқасига келиб қолган оилалар 
билан ишлашда кўпроқ психологлар ёрда-
мига таянишни маслаҳат бераман. Оила-
нинг ҳар бир аъзоси билан алоҳида-алоҳи-
да суҳбатлар ўтказиб, бу қўрғонни сақлаб 
қолиш нақадар муҳимлигини тушунтириш 
кўпчиликни фикридан қайтариши мумкин. 
Айниқса, учинчи шахс аралашуви билан 
бузилаётган оилаларни сақлаб қолиш учун 
бор имкониятнинг барчасини қўллашингиз 
зарур. Унутманг, сизнинг саъй-ҳарака-
тингиз билан сақлаб қолинган биргина 
оила қанчадан-қанча инсонлар тақдирини 
таназзулдан асраб қолади.

Ўзбекистон маҳаллалари уюшмаси, 
Оила ва хотин-қизлар қўмитаси, Респуб
лика Маънавият ва маърифат маркази 
ҳамкорлигида маҳаллаларда ўтказилаётган 
“Маърифатли оила” лойиҳаси ҳам айнан 
ёшлар қалбига тарбия, садоқат, ватанпар-
варлик туйғуларини чуқурроқ сингдириш 
орқали оилалар мустаҳкамлигини таъ-
минлашни мақсад қилган. Мазкур йирик 
лойиҳа доирасида маҳаллаларда “Оқила 
аёллар”, “Китобхон оила”, “Болалар дунёси”, 
“Заковат”, “Уч авлод учрашуви” каби кўплаб 
тадбирлар бўлиб ўтмоқда.

Янгиариқ тумани Ёшларни оилавий 
ҳаётга тайёрлаш маркази фаолияти мен-
да илиқ таассурот қолдирди. У ерда оила 
қуриш бўсағасида турган ёш йигит-қиз-
ларга зарур билимлар бериб келинмоқда. 
Қолаверса, катта ҳаётий тажрибага эга 
онахонлар, имом-хатиблар билан уюшти-
рилаётган суҳбатлар секин-аста ўз сама-
расини бераётганига гувоҳ бўляпмиз.

СОҒЛОМ ҲАЁТ ТАРЗИ 
ТАРҒИБИ МУҲИМ!

“Саломатлик — туман бойлик”, деб бе-
жизга айтишмайди. Тани соғ инсоннинг кай-
фияти чоғ, руҳияти тетик бўлади. Айниқса, 
хотин-қизлар саломатлиги келажак авлод-
нинг баркамол вояга етиши билан бевосита 
боғлиқ эканини ёддан чиқармаслик зарур. 
Бўлажак оналарга қанча ғамхўрлик қилсак, 
керакли тиббий кўриклардан ўз вақтида 
ўтишини таъминласак, шунча кам. 

Бир масалага диққатингизни қарат-
моқчиман, “маҳалла еттилиги” ва оилавий 
поликлиника шифокорлари билан ҳам-
корликда ҳудудингиздаги ҳар бир фуқа-
ронинг тиббий маданиятини оширишга 
ўта жиддий масала сифатида ёндашинг. 
Ҳамма ўз вақтида тиббий кўрикдан 
ўтиши кераклигини теран англаб етиши 
зарур. Ҳомиладор аёлларни ҳолидан тез-
тез хабар олинг. Баъзан қайноналарнинг 
қаттиққўллиги сабаб шифокор қабулига 
бора олмаётган келинларнинг ҳолатидан 
доимо хабардор бўлиб туринг. Шундай 
қайноналар билан кўпроқ суҳбатлашинг, 
вазиятни ётиғи билан тушунтиринг. 

Унутманг, соғлом гўдакнинг дунёга кели-
ши, унинг баркамол бўлиб вояга етиши 
учун барчамиз бирдек масъулмиз!

Саломатлик ҳақида сўз кетганда, спорт-
га тўхталмай иложимиз йўқ. Ҳаракат қилган 
инсоннинг танасидан касаллик ҳам чекина-
ди. Ўзбек аёлларининг ўзи тиним билмайди. 
Уй юмушлари учун сарфлайдиган қуввати 
спортчиникидан кам эмас. Лекин ҳар бир 
ишда мақсад ва унум бўлиши керак. Ай-
тайлик, ёши катта онахонларимизнинг 
эрталаб юриш машқларини бажариши 
жуда фойдали машғулот. Бу қон айланиш 
тизимини фаоллаштириб, барча аъзолар-
нинг меъёрида ишлашини таъминлайди. 
Енгил бадантарбия қилиб, тўғри ва сифатли 
овқатланган инсон доим бардам бўлади. 

Демак, ён дафтарингизга ҳудудин-
гиздаги аёлларнинг спортга қизиқишини 
ошириш, оммавий равишда машғулот-
ларга жалб этишни киритиб қўйинг. 
Агар махсус спорт мажмуалари бўлса, нур 
устига аъло нур.

ҲАР БИР ҲОЛАТ НАЗОРАТИНГИЗ 
ОСТИДА БЎЛСИН!

Рақамларга эътибор берадиган бўлсак, 
туғма нуқсон ва ирсий хасталиклар билан 
туғилаётган болаларнинг 9,7 фоизи қарин-
дошлар никоҳидан дунёга келмоқда. Бу 
кичик кўрсаткич эмас! Ҳатто, жуда аянчли 
статистика дейиш мумкин. Таҳлиллар ва 
ўрганишларга кўра, қариндошлар ўртасида 
тузиладиган никоҳнинг ташаббускорлари 
58,1 фоиз ҳолатда бобо-бувилар, 56,4 
фоиз ҳолатда ота-оналар бўлиб, никоҳла-
нувчилар бўлажак турмуш ўртоғини танлаш 
масаласида деярли иштирок этмаган. Бу 
оилаларнинг 25,2 фоизида зиддият ва ни-
золар учраб туради, 24,9 фоизида ногирон 
фарзандлар бор, 8,9 фоизида қариндошлар 
ўртасидаги ришталар бутунлай узилган.

Йиллар давомида қариндошлар 
ўртасидаги никоҳнинг салбий оқибатла-
ри ҳақида қанча куюниб гапирмайлик, 
нега натижа яхшиланмаяпти? Бунга ечим 
топишнинг йўллари борми ўзи? Қандай 
усуллар билан тушунтирсак, одамлар 
қабул қилаётган қарори хато эканини 
англаб етади?

Эътибор беринг, бу масалада Сизнинг 
ўрнингиз ва иштирокингиз жуда муҳим. 
Аёллар билан суҳбатларда, хонадонларга 
кирганда, шу жиҳатга жиддий эътибор 
қаратиш ёдингиздан чиқмасин! Бунинг 
салбий оқибатлари ҳақида видеотасвир-
лар тайёрлаб, қуда бўлишни режалашти-
раётган опа-сингил, ака-укаларга қўйиб 
беринг. Ногирон фарзанд парваришлаш-
нинг машаққатлари ҳақида жонли мисол-
лар келтиринг. Йигит ва қиз билан бир 
эмас, бир неча марталаб суҳбатлашинг. 
Тиббий жиҳатдан фикрларингизни асослаб 
беринг. Миллат давомчилари соғлом 
бўлиши учун бу иллатга қарши қаттиқ 
курашишимиз керак.

Яқинда ижтимоий тармоқларда Бухоро 
вилоятида 16 ва 17 ёшли вояга етмаганлар-
нинг никоҳ тўйи бўлгани ҳақидаги хабарлар 
тарқалди. Бу битта маҳалланинг айби эмас, 
барчамизни сергак тортишга чорлайдиган 
ҳолат. Ҳали турмушнинг паст-баландини 
англаб етмаган, болаларча ўй-хаёллар 
билан юрган ўсмирларнинг оила қуриши 
жамият учун қанча зиён келтириши кундек 
равшан. Айни ўқиб, ўрганадиган ёшдаги 
келин, бирор касбнинг бошини тутмаган 
куёв рўзғор масъулиятини ҳис қилармиди. 
Хуллас, биргина никоҳнинг ортидан муам-
молар занжири уланиб кетаверади.

Хотин-қизлар фаоли сифатида Сиздан 
эрта никоҳ ва эрта унаштирувларнинг 
олдини олишда янгича ёндашув талаб 
этилади. Ҳудудингиздаги фуқароларнинг 
фикрлаши, дунёқарашидан келиб чиққан 
ҳолда бу иллатларга қарши курашишнинг 
ўзига хос усулларини ишлаб чиқинг. Ҳар 
бир ҳолат назоратингиз остида бўлсин. 
Бу муаммони бартараф этиш учун “маҳал-
ла еттилиги” билан ҳамкорлик энг тўғри 
ва мақбул ечим бўлади. Биргаликда кўрил-
ган чора ўз натижасини бериши аниқ.

СИЗДАН ЁРДАМ КУТМАЙДИ, 
КЕЛИБ КЎМАКЛАШАДИ

Ҳар бир инсон ўз ҳақ-ҳуқуқлари ва 
масъулиятини билгандагина жамиятда 
ўсиш ва ривожланиш бўлади. Шу маънода 
хотин-қизларнинг ҳуқуқий маданиятини 
оширишга алоҳида эътибор қаратиш зарур. 
Аёл қонун билан кафолатлаб қўйилган 
ҳуқуқларининг мазмун-моҳиятини англаб 
етса, оилада, маҳаллада ҳамда жамоатчи-
лик орасида ўз мавқеи ва ўрнини билади.

Оила ва никоҳ масаласи, меҳнат фа-
олиятини ташкил этиш, давлат бераётган 
имтиёзлар борасида тўлиқ ва батафсил 
маълумотга эга бўлиш аёлнинг ҳар бир 
йўналишда тўғри ёндашув қилишига имкон 
беради.

Ҳурматли хотин-қизлар фаоли! Сизга 
бир гапни айтишдан сира эринмайман: 
аёлларни ўқитинг, салоҳиятини яна-
да оширинг! Ҳуқуқий маданияти юксак 
фуқаро Сиздан ёрдам кутиш ўрнига ўзи 
келиб кўмаклашади. Шундай экан, маҳал-
лага тез-тез ҳуқуқшуносларни таклиф 
қилиб, хотин-қизлар билан учрашувларини 
ташкиллаштиринг. Янги қабул қилинаёт-
ган қонун ҳужжатлари, уларнинг маз-
мун-моҳияти ҳақида батафсил маълумот 
олишини таъминланг.

Юнусобод туманидаги “Минор” маҳал-
ласи хотин-қизлар фаоли, II даражали 
«Соғлом авлод учун» ордени соҳибаси 
Муҳаббат Мирзаева ҳуқуқшунос бўлгани 
боис 64 та маҳаллага ҳуқуқий маслаҳат 
ва тавсиялари билан ёрдамлашади. 
Фуқароларга уй-жой, мерос, фарзандини 
қайтариб олиш, алимент каби масала-
ларда йўл-йўриқлар кўрсатиб келмоқда. 
Биз билан елкама-елка ишлаётган бундай 
мутахассислар тажрибасидан унумли 
фойдаланишимиз керак.

ҚИЙНАЛГАНДА ЁНИДА ТУРИНГ, 
ЙИҚИЛГАНДА ТИРГАК БЎЛИНГ

Аёл деганда, кўз ўнгимизда, аввало, 
она қиёфаси намоён бўлади. Меҳрибон, 
куюнчак, ўзидан-да кўпроқ фарзанди учун 
қайғурадиган сиймо қаршимизда гавдала-
нади. Лекин ҳамиша ҳам тасаввурларимиз 
ҳақиқат бўлиб чиқавермайди. Орамизда 
тақдирнинг синовлари, турмушнинг зарба-
лари сабаб жиноят кўчасига кириб қолган 
аёллар борлиги рад этиб бўлмас ҳақиқат.

Халқимиз азалдан адашганга имкон 
берган. Тўғри йўл кўрсатиб, камчиликла-
рини бартараф этишга ўрганган.

Ишонаманки, Сиз жиноят кўчасига 
кириб қолган, профилактик назоратга 
олинган хотин-қизлар билан шу кунга 
қадар тизимли равишда ишлаб келмоқда-
сиз. Энди бу борадаги ҳаракатларни 
яна бир поғона кўтариш вақти келди. 
Ҳудудингизда бирорта жиноят, айниқса, 
аёллар жиноятчилиги юз бермаслиги 
учун бор кучингизни сарфланг. Биргина 
ҳуқуқбузарлик эришган қанчадан-қанча 
ижобий натижаларингизни йўққа чиқари-
ши мумкин. Шундай экан, маҳалла аёллари 
билан бир мақсад сари жипслашган ҳолда 
ҳаракат қилинг. Ҳаммани ортингиздан 
эргаштира олинг. Маҳалладаги бирорта 
қиз, бирорта аёл эътиборингиздан четда 
қолмасин. Агар қийналганда ёнида турсан-
гиз, йиқилганда тиргак бўлсангиз, албат-
та, мақсадингизга эришасиз.

Яшаётганимиз ахборот замони ол-
димизга кенг дунёқараш, билим ва фа-
оллик талабини қўймоқда. Шу маънода 
хотин-қизлар фаоли тинимсиз ўз устида 
ишлаш, янгиликлар ҳамда олиб борила-
ётган ислоҳотларнинг моҳиятини англаб 
етиш билан бирга, маҳалласидаги ҳар бир 
аёлнинг сиёсий, иқтисодий, ҳуқуқий ва 
ижтимоий фаоллигини оширишга масъул 
шахс ҳисобланади. Бу давомий ўқиш ва 
изланишни талаб этади. Шундай экан, ўз 
устингизда ишлашдан сира эринманг. Бу 
бир кун ўз натижасини кўрсатади, албатта.

“МАҲАЛЛА ЕТТИЛИГИ” ФАОЛИЯТИГА ДОИР ТАВСИЯЛАР

Хотин-қизлар фаоллиги —
жамият тақдири ва тараққиётини 

белгиловчи омилдир
(Учинчи мақола)

Давоми. Бошланиши 1-саҳифада.

Ҳурматли хотин-
қизлар фаоли! 
Сизга бир гапни 
айтишдан сира 
эринмайман: 
аёлларни ўқитинг, 
салоҳиятини янада 
оширинг! Ҳуқуқий 
маданияти юксак 
фуқаро Сиздан 
ёрдам кутиш 
ўрнига ўзи келиб 
кўмаклашади.



Президент
Шавкат Мирзиёев 
ГЕОЛОГИЯ СОҲАСИдаги 
ишлар ва инвестиция 
лойиҳалари ижроси
билан танишди.

Давлатимиз раҳбари 
“ХИТОЙ – ҚИРҒИЗИСТОН – 
ЎЗБЕКИСТОН” темир йўли 
лойиҳасини биргаликда 
амалга ошириш 
тўғрисидаги Битимни 
тасдиқлади.

Бўш ер участкаларидан 
самарали фойдаланиш 
чора-тадбирлари 
тўғрисида
ПРЕЗИДЕНТ ҚАРОРИ
қабул қилинди.

ХИТОЙЧА МУҚОБИЛИ

Делегация аъзолари Хитойнинг 
Гансу провинцияси пойтахти 

Ланьчжоу шаҳрига ташриф буюрди.

Маълумот учун: Гансу — 
Хитойнинг шимоли ғарбидаги 
провинция. Майдони 366,5 минг 
км. квадрат. Аҳолиси 25 миллион 
киши, маъмурий маркази — 
Ланьчжоу шаҳри. Ланьчжоу муҳим 
саноат марказидир. Нефт-кимё, 
машинасозлик, текстиль, чарм 
каби соҳалар ривожланган. Гансу 
провинцияси қишлоқ ҳудудида 
яшовчи 5,5 миллион аҳолини 
камбағалликдан чиқариб, ишсизлик 
даражасини минимум даражада 
камайтиришга эришган. 

Сафарнинг илк бекати — “Чженжятай” 
ҳамжамияти (туман маҳалла уюшмаси) 
бўлди. Мазкур тузилма Ланьчжоу шаҳри-
нинг Ченггуан тумани марказида жойлаш-
ган бўлиб, бу ерда 63 та тураржой биноси, 
10 та давлат муассасаси, 2 та корхона ва 3 
та давлат корхонаси мавжуд. Ҳамжамиятда 
4 452 та хонадон бор, 8 308 нафар аҳоли 
истиқомат қилади. Ҳамжамият иш жой-
ларини яратиш ва кенг қамровли хизмат 
кўрсатиш мақсадида “ягона дарча”, банк 
хизматлари, бандлик электрон платфор-
маси каби турли йўналишларни ўз ичига 
қамраб олган.

Ташриф давомида Ўзбекистон деле-
гацияси раҳбари Қаҳрамон Қуронбоев 
мамлакатимиздаги ноёб тузилма маҳалла 
институти ҳақида Хитой томонига маълу-
мот берди. Хитойлик айни тизим ходимла-
ри Ўзбекистонга тажриба, малака алма-
шишга таклиф этилди.

ГАНСУ РАҲБАРИЯТИ БИЛАН 
УЧРАШУВ ЎТКАЗИЛДИ

Хитой 100 миллиондан 
зиёд аҳолини қашшоқ-
ликдан олиб чиққан ва 
барқарор ривожланиш 
мақсадларига энг тез 
эришган мамлакат си-
фатида дунёда эътироф 
этилади. Яъни Хитой 
халқига яшаш усуллари-

ни, тирикчиликни, тадбиркорликни ўргатди, 
ўргатяпти ҳам. Худди “Чженжятай” ҳамжа-
мияти каби. Нега айнан Гансу провинция 
ташриф манзили сифатида танланганини 
энди англагандирсиз. Гансу — давлат ва 
жамият бошқарувида ана шундай ўзига хос 
ноёб тажрибага эга.

Ўзбекистон маҳаллалари уюшмаси 
раиси Қаҳрамон Қуронбоев 

бошчилигидаги делегация Гансу 
провинцияси раҳбарияти билан 
учрашув ўтказди.

Учрашув аввалида Гансу провинци-
яси партия котиби Чжан Сяоцзян сўнгги 
йилларда Ўзбекистон ва Хитой Президент-
ларининг сиёсий иродаси билан давлат-
ларимиз ўртасидаги муносабатлар мисли 
кўрилмаган даражада ҳар соҳада ривожла-
наётганини эътироф этди. ХХР раиси Си 
Цзиньпин ҳудуд раҳбарларига Ўзбекистон 
билан қўшма иқтисодий дастурларни 
амалга ошириш, янги инвестиция лойиҳа-
ларини ишга тушириш бўйича кўрсатма 
берганини алоҳида таъкидлади.

Шунингдек, сентябрь ойида етакчи тад-
биркор ва инвесторлар билан Ўзбекистонга 
ташриф буюришни режалаштирганини 
маълум қилди.

Ўз навбатида Қаҳрамон Қуронбоев 
мамлакатларимиз давлат бошқарув 
соҳасида бугун фаол мулоқот ўрнатгани, 
бу каби ташрифлар ана шу алоқаларни 
мустаҳкамлашини қайд этди. Учрашув 
сўнггида томонлар келгусидаги ҳамкор-
лик режалари бўйича “Йўл хариталари”ни 
белгилаб олдилар.

Эслатиш керак, Ланьчжоу шаҳри 
марказидан қадимий Хуан хе (Сариқ дарё) 
оқиб ўтади. Дарё икки тарафидан аҳолига 
қулайлик яратиш мақсадида боғлар ва 
спорт билан шуғулланиш учун барча ша
роит яратилган. Ҳар куни соат 19:00 дан 
00:00 гача маданий-маърифий тадбирлар 
орқали аҳолига кенг таъсир ўтказилади. 
Шунингдек, соат 6:00 дан 9:00 гача соғлом-
лаштириш тадбирлари амалга оширилади.

ВАТАНДОШЛАР БИЛАН МУЛОҚОТ 
ТАШАББУСЛАРГА БОЙ БЎЛДИ

Ўзбекистон маҳаллалари уюшмаси 
раиси Қаҳрамон Қуронбоев 

бошчилигидаги делегация Пекин 
шаҳридаги Ўзбекистон элчихонасида 
ватандошлар билан учрашди.

Учрашувда таъкидланганидек, Пре-
зидент Шавкат Мирзиёевнинг сиёсий 
иродаси билан Ўзбекистоннинг халқаро 
майдондаги сиёсий имижи мустаҳкамлан-
моқда. Дунё мамлакатлари билан олиб 
борилаётган конструктив сиёсат натижаси-
да хорижий давлатларда таълим олаётган 
ўзбекистонлик ёшлар сони ортиб боряпти. 

Мулоқот эркин, самимий ва ташаб-
бусларга бой руҳда ўтди. Ватандошлар 
ўзларини қизиқтирган саволларига жавоб 
олдилар. Учрашувда билдирилган таклиф 
ва ташаббусларни амалга ошириш бўйича 
“Йўл харитаси” ишлаб чиқилди. Унга кўра:

• Ўзбекистон — Хитой ёш 
тадбиркорлари форуми ташкил 
этилади (жорий йил октябрь 
ойида, унда 30 ёшгача бўлган 100 
дан ортиқ тадбиркорлар Ўзбе
кистонга келиши кутилмоқда);

• 208 та туман (шаҳар)дан 1 
нафардан намунали фаолият 
юритаётган ёшлар етакчилари 
учун ёшларнинг бўш вақтини 
мазмунли ташкил этиш, уларни 
“Лу Бан устахонаси” тажрибаси 
асосида касб-ҳунарга ўқитиш 
тизимини ўрганиш мақсадида 
Хитойда малака ошириш дасту-
ри амалга оширилади;

• Хитой университетларида 
ўзбек тилидан дарс берувчи 
ўқитувчилар учун Ўзбекистонда 
малака ошириш дастури ишга 
туширилади;

• “Хитой тажрибаси” сифа-
тида консуллик хизмати ва 
маҳалладаги ёшлар етакчилари 
орқали ушбу давлатда меҳнат 
қилаётган ҳамда ўқиётган ўзбе
кистонлик ёшларнинг “баланси” 
шакллантирилади.

ХИТОЙЛИК ИНВЕСТОРЛАР 
ЎЗБЕКИСТОНГА КЕЛАДИ

Ўзбекистон делегацияси Бутун Хитой 
саноат ва савдо федерацияси, 

Тадбиркор аёллар савдо палатаси 
ижрочи президенти Чжао Синсзу 
бошчилигидаги хитойлик тадбиркорлар 
билан учрашди.

Қаҳрамон Қуронбоев хитойлик инвес
торларга мамлакатимизда маҳалла тизи-
мида амалга оширилаётган ислоҳотлар 
хусусида маълумот берди. Президентимиз 
ташаббуси билан бугун маҳаллалар бизнес 
марказларига айланиб, аҳолининг тадбир-
корликка бўлган қизиқиши ортиб бораётга-
ни таъкидланди. 

Ўзбекистон делегацияси раҳбари Хитой 
инвесторларини Ўзбекистонга келишга 
таклиф этди.

Ўз навбатида Чжао Синсзу таклиф учун 
миннатдорлик билдириб, Хитой томони 
Ўзбекистондаги бизнес муҳитига доимо 
ишонч билан қарашини, ҳамкорликда 
янги лойиҳаларни бошлашга тайёрлигини 
билдирди.

Учрашувда Ўзбекистонда хотин-қизлар 
тадбиркорлигини ривожлантириш бўйича 
муҳим келишувга эришилди. Унга кўра, 
жорий йилнинг июль ойи якунида Тош-
кент, Самарқанд ва Бухоро шаҳарларида 
Ўзбекистон — Хитой аёл тадбиркорлари 
форуми ташкил этилади. Форумга Чжао 
Синсзу хоним бошчилигида 40 нафар 
хитойлик етакчи аёл тадбиркорлар ташриф 
буюради.

ХОРИЖГА ЧИҚИШ ПАСПОРТИ 
МАҲАЛЛАДАН ОЛИНАДИ

Ўзбекистон делегацияси Чаоянг 
ижтимоий туманидаги “Маизидиан” 

ҳамжамиятида аҳоли учун яратилган 
шароитлар билан танишди.

Бу ерда 8 802 нафар аҳоли истиқомат 
қилади. Улардан 1 100 нафардан ортиғи 
хорижий давлат фуқароларидир. Ҳамжа-
миятда кекса ёшли аҳоли учун алоҳида 
марказ бепул хизмат кўрсатади. Марказда 

опера ва балет, рассомчилик, кулолчилик, 
енгил атлетика каби турли тўгараклар 
мавжуд.

Одамлар хориж паспортини ҳамжами-
ятнинг ўзида олиш имкониятига эга. Хитой 
полицияси “маҳалла”нинг тинчлигини 
таъминлаш билан бирга, аҳолига ана шун-
дай хизматларни ҳам кўрсатади. Бу ерда 
волонтёрлик жуда ривожланган. Экилган 
ҳар бир дарахтнинг ўз эгаси бор. Кўча 
четидаги стендларда соғлом турмуш тарзи, 
хусусан, қайси фаслда қандай овқатланиш 
тартиби кўрсатилган.

Ўзбекистон делегацияси Хитойдаги 
халқаро камбағалликни қисқартириш 
маркази ҳамда Хитой қишлоқ хўжалиги 
фанлари академиясида бўлди. Ташкилот-
лар фаолияти билан танишилиб, масъул 
вакиллар билан мулоқот қилинди, ўзаро 
ҳамкорликни ривожлантириш, ташрифлар 
сонини ошириш бўйича фикрлашилди.

ПЕКИНДА ЎЗБЕК ТИЛИ 
МАРКАЗИ ОЧИЛАДИ

Ўзбекистон делегацияси 
Пекин хорижий тадқиқотлар 

университетига ташриф буюрди. 
Бу университет дунёдаги илғор таълим 

муассасаларидан бири бўлиб, 101 та чет 
тиллари ўқитилади. Қувонарлиси, улар 
орасида ўзбек тили ҳам бор. Ҳозир она 
тилимизга қизиқиш билдираётган ёшлар 
сафи кенгайиб бормоқда. Шу билан бирга, 
мулоқотда адабиётлар, методика, ўзбек 
тили мутахассислари билан боғлиқ камчи-
ликлар борлиги айтилди.

Айни масалага ечим сифатида энди 
университетда Ўзбек тили ва мадания-
ти тадқиқот маркази очиладиган бўлди. 
Марказ она тилимизни ўргатишдан 
ташқари, халқимизнинг бетакрор анъана-
лари, маданияти билан ҳам таништиради. 
Университетда алоҳида кутубхона очилиб, 
у адабиётлар, методик қўлланмалар ва 
видеодарсликлар билан тўлдирилади.

Саҳифани
Санжар ИСМАТОВ

тайёрлади.

Хитой “маҳаллалари”:
ТАШРИФ МАЗМУНЛИ, 
САМАРАЛИ, АМАЛИЙ 

КЕЛИШУВЛАРГА БОЙ ЎТДИ

Давоми. Бошланиши 1-саҳифада.

СЕРВИС КОМПАНИЯСИ 
ТАЖРИБАСИ ЎРГАНИЛДИ

Ташриф давомида Ланьчжоу 
шаҳридаги 35 та маҳалла 
аҳолисига 30 дан ортиқ хизмат 

кўрсатадиган “Lemeijing Environmental 
Protection Technology” сервис 
компанияси иш фаолияти билан 
танишилди.

Маълумот учун: ушбу сервис 
компанияси аҳолига коммунал хиз-
мат, кўчаларни ободонлаштириш, 
болалар учун энагаликдан тортиб, 
хонадон тозалашгача бўлган барча 
хизматларни кўрсатади. Тизим 
2019 йил ташкил этилганда бешта 
хизмат кўрсатишдан бошлаган, 
бугунги кунда ҳар бир кўчада ўз 
ходимларига эга.

Айтиш керакки, бундай тузилма-
нинг ўзига хос шакли ўзимизда “Маҳалла 
сервис компанияси” шаклида ташкил 
этиляпти. Ҳозирда 208 та маҳаллада экс-
перимент тариқасида дастлабки босқичда 
23 турдаги ижтимоий аҳамиятдаги пулли 
хизматларни кўрсатади.

Қ.Қуронбоев мазкур сервис компания-
си раҳбарини Ўзбекистонга таклиф қилди. 
Компаниянинг 15 нафар аъзоси Тошкент 
ва Жиззах вилоятларида намунавий шакл-
да шундай тузилмани ташкил этишига ке-
лишилди. Шунингдек, ушбу соҳага инвести-
ция киритишни режалаштирган инвестор 
билан музокаралар олиб борилди.

Тошкент, Самар­
қанд ва Бухоро 
шаҳарларида Ўзбе­
кистон — Хитой 
аёл тадбиркорлари 
форуми ташкил 
этилади.


Ўзбекистон — 
Хитой ёш тадбир-
корлари форуми 
ташкил этилади.


Хитойда ёшлар 
етакчиларининг 
малака ошириш 
дастури амалга 
оширилади.


Ушбу давлатда 
меҳнат қилаётган 
ва ўқиётган 
ўзбекистонлик 
ёшларнинг 
“баланси” 
шакллантирилади.

Хитой 100 миллиондан зиёд аҳолини қашшоқликдан олиб чиқиб, барқарор ривожланиш мақсадларига энг тез эришган мамлакат сифатида дунёда эътироф этилади.

ХАЛҚАРО КЎРГАЗМАДА 
МАҲАЛЛА ТИЗИМИ

ТАҚДИМОТ ҚИЛИНДИ

Ўзбекистон делегацияси Ланьчжоу 
инвестиция ва савдо халқаро 

кўргазмасининг тантанали очилиш 
маросимида иштирок этди.

40 дан ортиқ давлатнинг 300 нафар-
га яқин тадбиркор ва ишбилармонлари 
қатнашган халқаро анжуманда Ўзбекистон-
даги маҳалла тизими, “еттилик” фаолияти 
намойиш этилди. Бу жараёнда, айниқса, 
аҳолини бизнесга ўргатаётган ҳоким ёр-
дамчилари фаолияти меҳмонларда катта 
қизиқиш уйғотди.

Халқаро кўргазмада Ўзбекистон 
учун алоҳида павильон ажратилди. Унда 
миллий матоларимиз, кийимларимиз, 
ҳунармандчилик намуналари, гиламдўзлик 
анъаналари намойиш этилди.

ХАЛҚАРО ҲАМКОРЛИК



Япония ва Туркия 
ҳамкорлигида 
Самарқандда қиймати 
300 миллион долларлик 
КЎП ТАРМОҚЛИ ТИББИЁТ 
МАРКАЗИ қурилади.

Фарғона шаҳрида
ЛОЛА МУРОТОВА 
номидаги қишлоқ 
хўжалигига ихтисослашган 
касб-ҳунар мактаби 
ташкил этилади.

Президент
мактабларига кириш 
имтиҳонларининг
ИЛК БОСҚИЧИ
бўлиб ўтди.

“Камбағалликни қисқартиришда 
тадбиркорлик субъектлари билан 
ўзаро манфаатли ҳамкорлик 
ўрнатишга қаратилган чора-
тадбирлар тўғрисида”ги 
Президент фармонига кўра, 
“20 минг тадбиркор – 500 минг 
малакали мутахассис” дастури 
амалга оширилиши белгиланган.

Аброрбек ЭЪЗОЗХОНОВ,
“Мадад” ННТ ҳуқуқшуноси. 

Дастурда тадбиркорлар “ҳам-
корлик шартномалари” (3 
йилгача муддатга тузилади) 

асосида ихтиёрий равишда ишти-
рок этади. “Ҳамкорлик шартнома-
лари”ни тузган тадбиркорларга 
Дастурда иштирок этаётганлигини 
тасдиқловчи сертификат берила-
ди. Унда камида 2 йил фаолият 
кўрсатаётган ва устав капиталида 
давлат улуши мавжуд бўлмаган 
тадбиркорлар – юридик шахслар 
иштирок этиши мумкин.

2023–2024 йилларда Дастур-
ни амалга ошириш учун жами 1 
миллиард АҚШ доллари миқдо-
рида кредит линияси очилган бў-
либ, кредит линияси маблағлари 
ҳисобидан банклардан кредитлар 
Дастурга киритилган тадбиркор-
ларнинг лойиҳаларини (молия 
соҳасини ривожлантириш бўйича 
лойиҳалар бундан мустасно) амал-
га ошириш учун 7 йилгача муддатга 
14 фоиз ставкада рўйхатга муво-
фиқ ажратилади.

Шукроналик —
инсон зийнати

Дастур талаблари
ўзгартирилса...“Ҳар бир оила 

– тадбиркор”

Камбағалликни 
қисқартирган 
тадбиркорлар 
қўллаб-
қувватланади

БИЛАСИЗМИ?ТАШАББУС

ТАКЛИФ, ТАЖРИБАҲОКИМ ЁРДАМЧИЛАРИ 
ФАОЛИЯТИДАН

Собур МУРОДОВ,
Ўзбекистон маҳаллалари уюшмаси
бошқарма бошлиғи ўринбосари,
“Шукроналик тарғиботи” гуруҳи раҳбари. 

Давлат раҳбари суҳбат чоғида юрт-
дошларимиз муқаддас Ҳаж ибодатини 
мукаммал адо этиб, Ўзбекистонга қайтгач, 
жамиятимизда меҳр-оқибат муҳитини 
мустаҳкамлаш, жаҳолатга қарши маърифат 
билан курашиш, ёшлар тарбияси ва оила-
лар тотувлигида ибрат бўлишларига умид 
билдирди. Бу, ўз навбатида, зиммамизга 
катта масъулият юклайди.

Ҳожилик мақомига эри­
шиш белгиланган сумма­
ни тўлаш, эҳромни елкага 
олиш, амалларни бажа­
риш билан адо бўлмайди. 
Ҳаждан қайтгач, ҳожи­
дан зиммасидаги мажбу­
рият ва масъулиятни ҳис 
этиш учун кенг тафаккур 
билан иш кўриш талаб 
этилади.

Чунки ҳожилик мақоми тўқ ва мод-
дий таъминланган таниш-билишларни 
тўйхонаю хонадонларга йиғиб, ҳожи оши 
— таом улашиш, совға тарқатиш эмас. Бу 
тадбирлар учун кетган маблағни фойда-
ли ишларга сарфласак, етим-есир, кам 
таъминланган, беморлари бор оилаларга 
берсак, савобларнинг савоби шу эмасми, 
аслида!? Зотан, эҳтиёжманд киши ҳар 
бир даврда, ҳар бир давлатда топилади. 
Ёки бўлмаса, ўша ножоиз дабдаба учун 
сарфланган пуллар болаларимизнинг ўқи-
шига, тил ўрганишига йўналтирилса, минг 
чандон фойдали эмасми? Бу борада ҳожи 
сифатида ўйлаб кўришимиз керак бўлган 
жиҳатлар бор, албатта.

Ҳаж амалини бажариш чоғида бир 
жиҳат эътиборимизни тортди — дунёда 
ислом дини тараққиётига беқиёс ҳисса 
қўшган уламоларимизни чексиз ҳурмат 
билан тилга олишади, уларнинг мероси 
билан танишишни истаганлар кўп. Шу 
ўринда инсоф билан айтсак, фахру иф-
тихоримиз саналган мутафаккирларнинг, 
хусусан, Имом ал-Бухорий бобомизнинг 
китоблари уйимизда бўлмаслиги, хонадон 
соҳибларининг бу зот ҳақида лоақал бо-
шланғич тасаввурга эга эмаслиги ҳақида 
гапириш анча нохуш ҳол. Умидвормизки, 
эврилишлар бўлади. Хонадонларда китоб 
жавонлари ташкил этилади.

Самарқанддаги машҳур мақбара-
лар ҳамиша чет эл зиёратчилари билан 
гавжум. Аммо ҳали-ҳамон баъзи юртдош
ларимизнинг бир қатлами сукутда ва 
хотиржам. Бу хусусда жойлардаги маҳал-
лалар мутасаддилари ва фаоллари ҳамда 
ҳожиларимиз ўйлаб кўришларига аллақа-
чон фурсат етган. Ўзлари намуна бўлиб, 
оилавий зиёратларни бошлаб берса, 
албатта, бошқалар ортларидан эргашади.

Шуни алоҳида таъкидламоқчиман-
ки, ҳожининг бир хаёли ўз маҳалласида 
бўлмоғи, ички воқеликларни кузатиб, 
яхши амалларни кўпайтириш ва нохушли-
кларни бартараф этишга ҳисса қўшмоғи 
— зиммасидаги шарафли бурчдир. Ўзбе-
кистон маҳаллалари уюшмаси, Ўзбекис
тон Мусулмонлари идораси, “Нуроний” 
жамғармаси, Республика Маънавият ва 
маърифат маркази ташаббуси билан 
маҳаллаларда ташкил этилаётган “Шукро-
налик тарғиботи” гуруҳлари ўз олдига ана 
шу каби муҳим ва долзарб вазифаларни 
қўйган.

Гуруҳ ишини жамоатчилик асосида 

амалга ошириб, аҳоли орасида шукрона-
лик ҳиссини фаол тарғиб қилади. Сайхун
обод, Уйчи ҳамда Юнусобод туманларида 
қўлланган тажрибаларни жорий қилиб, 
бу борада услубий кўмак беради. Бундан 
ташқари, гуруҳ аъзолари профилактик 
ҳисобда турувчи ва жиноят содир этишга 
мойиллиги бор шахслар билан манзилли 
суҳбатлар ўтказади, оилавий ажрали-
шларнинг олдини олиш мақсадида маҳал-
ладаги нотинч оилалар билан ишлайди, 
оила аъзолари билан индивидуал мулоқот 
олиб боради. Маънавий муҳитни соғлом-
лаштиришга кўмаклашиш, миграция соҳа-
сида тарғибот олиб бориш, узоқ муддатга 
хорижга кетган фуқаролар ва уларнинг 
оила аъзолари билан учрашувлар ўтка-
зиш, кам даромадли фуқароларни Ватанга 
қайтариш чораларини кўриш — гуруҳнинг 
асосий вазифаси ҳисобланади. Тадбир-
ларни ўтказишда таъсирчан воситалардан 
фойдаланиш назарда тутилган. Мисол 
учун, ҳар бир йўналишдаги фикрлар ди-
ний ҳамда дунёвий мисоллар билан бойи-
тилиши самарадорликни таъминлайди.

Муқаддас динимизда неъматларга 
шукр қилиш улуғ фазилат экани таъкид-
ланади. Қадим ривоятларда “Имон — сабр 
ва шукрдан иборат” дейилган. Шу маънода 
Янги Ўзбекистоннинг бугунги тараққиёт 
даражаси, шону шуҳратига мос ҳолда 
самарали тарғибот ишларини олиб бориш 
аҳолида шукроналик кайфиятини янада 
оширади.

Юқоридагилардан келиб чиқиб, маҳал-
лалардаги ёши улуғ инсонлар, нуроний 
отахон-онахонлар, айниқса, ҳожилар 
тарғибот гуруҳида фаоллик кўрсатиб, Пре-
зидентимиз билдирган ишончни оқлаши-
мизга ишонаман.

Фарруҳ МАҲМУДОВ,
Қибрай туманидаги “Бирлик” 
маҳалласи ҳоким ёрдамчиси.

Нон ва нон маҳсулотларини 
қайта ишлаш, қишлоқ хўжа-
лиги техникаларини сотиб 
олиш йўналишида имтиёзли 
кредит ажратилди. Масалан, 
Нилуфар Фахриддинова 

хонадонида новвойчиликни, Саида Янги-
боева касаначиликни йўлга қўйган бўлса, 
Маҳмуд Ўразбоев “Akfa” эшик ва ромлар 
ишлаб чиқариш корхонасига асос солди.

Ишсиз аёлларнинг бандлигини таъмин-
лаш мақсадида Президентнинг “Хотин-қиз-
ларнинг тадбиркорлигини йўлга қўйиш ва 
ривожлантиришни қўллаб-қувватлашга 
оид қўшимча чора-тадбирлар тўғрисида”ги 
қарорига кўра, 5 нафар ишсиз хотин-қиз-
ларга 5 миллион сўмдан имтиёзли кредит 
берилди. Ана шундай кўмак олиб, фаоли-
ятини йўлга қўйган Умида Илёсова том
орқада турли маҳсулотлар етиштиряпти. 

Гулжаҳон Жўрабекова иссиқхонасини 
кенгайтирди.

Маҳаллада оилавий тадбиркорликни 
қўллаб-қувватлаш мақсадида Гулжамила 
Кенебаева, Азизбек Ортиқовга “Оилавий 
тадбиркорликни ривожлантириш давлат 
дастурлари” асосида 33 миллион сўмдан 
имтиёзли кредит ажратилиб, чорва ҳай-
вонлари олиб берилди. Натижада ҳар икки 
фуқаро ўзини ўзи банд қилди. Уларнинг 
қўшимча даромад топишига кўмаклашиш 
учун маҳаллада сут ва сут маҳсулотлари со-
тишга ихтисослашган савдо дўкони ташкил 
этдик.

Бундан ташқари, “Бизнесга биринчи 
қадам” давлат дастури асосида 17 нафар 
номзодга кредит ажратилишида амалий 
ёрдам бердик. Ориф Толипов хонадонида 

биогомус ишлаб чиқаришни йўлга қўйиб, 
йилига 30 миллион сўмдан ортиқ даромад 
топмоқда.

Агар “Бизнесга биринчи қадам” дас
туридаги айрим талаблар ўзгартирилса, 
натижамиз янада яхши бўларди. Биласиз, 
бу дастур доирасида имтиёзли кредит 
ажратиш учун талабгор камида 1 йил фао-
лият юритган ҳамда 3 та иш ўрни яратган 
бўлиши лозим. Айни шу талаб сабабли 
ҳозир 4 та “стартап” лойиҳани молиявий 
қўллаб-қувватлаш имконсиз бўлмоқда. 
Таклифим — “Бизнесга биринчи қадам” дас
тури талабларини қайта кўриб чиқиб, янги 
иш бошлаётган тадбиркорларга ҳеч бўл-
маса, гаров асосида кредит беришни йўлга 
қўйиш керак. Шунда бу дастур номига мос 
шаклга келарди.

Маҳалламиздаги ўзгаришлар, 
аҳоли турмуш даражасининг ўсиши, 
камбағалликни қисқартириш, янги иш 
ўринлари яратиш борасидаги саъй-
ҳаракатимиз натижасида ишсизликдан 
ҳоли ҳудудга айландик. Жорий йилнинг 
6 ойи давомида аҳоли турмуш тарзини 
яхшилаш, тадбиркорликка жалб 
қилиш ҳамда бандликни таъминлаш 
мақсадида Президентнинг “Кичик 
бизнесни ривожлантиришни молиявий 
ва институционал қўллаб-қувватлаш 
чора-тадбирлари тўғрисида”ги қарори 
асосида гаровсиз 100 миллион сўм кредит 
ажратишда талабгорларни аниқлаб, 
амалий ёрдам бердик. 

“Бизнесга биринчи 
қадам” дастури 
талабларини қайта 
кўриб чиқиб, янги 
иш бошлаётган 
тадбиркорларга 
ҳеч бўлмаса, гаров 
асосида кредит бе-
ришни йўлга қўйиш 
керак. Шунда бу 
дастур номига мос 
шаклга келарди.

Тадбиркорларга қуйидаги имти-
ёз ва преференциялар берилади:

• “Ижтимоий ҳимоя ягона ре-
естри”га киритилган фуқаролар 
ишга қабул қилинганда, 2025 йил 
1 январгача:

тадбиркорлар ушбу фуқаролар-
га камида 1 йил давомида ҳар ой 
меҳнатга ҳақ тўлашнинг энг кам 
миқдорининг 1 баравари миқдо-
ридан кам бўлмаган иш ҳақи тўлаб, 
бандлигини таъминлаган ва улар 
жами ишчилар сонининг камида 20 
фоизини ташкил этганда, мол-мулк 
солиғи ва ер солиғидан имтиёз 
берилади;

фуқаролар ишга қабул қи-
линганда ҳамда ҳар бир ой учун 
иш ҳақи миқдори меҳнатга ҳақ 
тўлашнинг энг кам миқдорининг 
1 бараваридан кам бўлмаган миқ-
дорда ҳисобланганда, ойлик иш 
ҳақи бўйича тўланган жисмоний 
шахслардан олинадиган даромад 
солиғи республика бюджетидан 
иш берувчига (ҳар бир ишчи учун 
БҲМнинг 2 бараваригача) қайтариб 
берилади ҳамда уларга ижтимоий 
солиқ ставкаси 50 фоизга камайти-
рилган ҳолда қўлланилади;

• барча солиқлар (ҚҚС ва со-
лиқ агентлари сифатида тўланади-
ган солиқлар бундан мустасно) ва 
божхона тўловларини таъминотсиз 
ва фоизсиз 1 йилгача бўлиб-бўлиб 
тўлаш ҳуқуқи тақдим этилади;

• давлат мулки бўлган кўчмас 
мулк объектлари ва ерга бўлган 
ҳуқуқлар аукцион орқали сотиб 
олинганда, тўловларни 5 йилга-
ча бўлиб-бўлиб тўлаш имконияти 
яратилади;

• божхона назоратини амалга 
оширишда “яшил йўлак” қоидалари 
амал қилади;

• барча турдаги солиқ текши-
рувлари ўтказилмайди (жиноий 
ишлар доирасидаги текширувлар 
бундан мустасно).

Аҳоли турмуш фаровонлигини 
ошириш, бандлигини 
таъминлашга қаратилган 
кўплаб лойиҳалар, дастурлар 
ишлаб чиқилиб, тадбиркорлик 
фаолиятини бошлаш ниятида 
бўлган фуқаролар учун имтиёзли 
кредитлар ажратилмоқда.

Жумладан, ҳоким ёрдамчиси 
тавсияси билан кредит олиб, уйида 
иссиқхона ташкил этган Миришкор 
туманидаги “Обод” маҳалласида 
яшовчи Фотима Бозорова бугун 
яхшигина даромад топмоқда.

1,5 сотихлик иссиқхонада 400 
тўп “рекорд” навли бодринг етишти-
риб, 3 май кунидан ҳосил олишни 
бошлаган. Ҳар ҳафта ички бозор-
ларга 200 кг.га яқин маҳсулот олиб 
чиқади. Бундан ташқари, 20 га яқин 
“голштин” ва “голланд” зотли йирик 
шохли қорамол боқмоқда. Ҳар куни 
50 литр сут, ҳафтасига 50-100 кг. 
олма сотувга чиқаради.

Давоми. Бошланиши 1-саҳифада.

“Маҳалла 
сервис 
компанияси”
учун аҳолидан 
пул йиғилмайди

УЮШМА КУНДАЛИГИ

Маҳаллаларда “Маҳалла сервис 
компанияси” фаолиятини 

ташкил этишга қаратилган 
видеоконференция йиғилиши 
ўтказилди.

Йиғилишда маҳаллалар 
ободлигини таъминлаш, кўкалам-
зорлаштиришни ташкил этиш ва 
маҳаллалардаги тадбиркорларни 
соҳага жалб этиш, синов тариқа-
сида йўлга қўйилаётган “Маҳалла 
сервис компанияси” фаолиятини 
тўғри ташкил этиш, бу жараёнда 
Фарғона вилояти Бағдод тума-
нидаги “Юксалиш” маҳалласи 
тажрибасидан кенг фойдаланиш 
масалаларига алоҳида тўхталиб 
ўтилди.

Шунингдек, “Маҳалла сервис 
компанияси”ни молиялаштириш 
учун аҳолидан пул йиғилмаслиги, 
балки ходимларнинг штат бир-
лигини сақлаш мақсадида Ўзбе-
кистон маҳаллалари уюшмасига 
2024 молия йилида ажратилган 
маблағлар ҳамда маҳаллани 
ободонлаштириш ишлари учун 
Жамоат ишлари жамғармаси 
маблағлари ҳисобидан ҳар ойда 
20 миллион сўмдан ажратилиши 
тушунтирилди.

Мулоқот якунида мазкур 
сервис компаниялари кўп қаватли 
уйлар жойлашган маҳаллаларда 
ташкил этилган хизмат кўрсатиш 
субъектларидан тубдан фарқ 
қилиши таъкидланди. Яъни бу 
ҳолатда маҳаллани ободонлашти-
риш ва кўкаламзорлаштириш 
ишлари бепул амалга оширилади. 
Ҳовли жойларда истиқомат қилув-
чи фуқаролар эҳтиёжи ва истагига 
кўра, дарахтларга шакл бериш, 
ўсимликларни зарарли ҳашарот-
ларга қарши дорилаш, кўчат экиш, 
уйни таъмирлаш, қудуқ қазиб 
бериш, ер ҳайдаш ва шу каби 30 
га яқин хизматлар алоҳида кели-
шув асосида бажарилиши кўзда 
тутилган.



Наманганда XI ва
XIV асрга оид ноёб 
қилич, Бақтрия ва Хитой 
тангалари, Абу Наср 
Форобий қаламига мансуб 
НОДИР КИТОБ топилди.

Абитуриентларга тест 
синовларида иштирок 
этиш учун «АБИТУРИЕНТ 
РУХСАТНОМАСИ»ни 
“my.uzbmb.uz” сайти 
орқали бериш бошланди. 

Вазирлар Маҳкамаси 
қарорига кўра, 
автомобилларга 
ЭКОСТИКЕРЛАР БЕРИШ 
2025 йилда бошланади. 

“Ишсизликдан ва 
жиноятчиликдан ҳоли ҳудудмиз”

Хорижда ишчи эди, 
қайтгач тадбиркор бўлди

Ёшларга оид давлат сиёсатига кўра...

ЁШЛАР БАНДЛИГИ

ТАЖРИБА

БИЛАСИЗМИ?

Ёшлар билан ишлаш аслида 
бир тизим мажбуриятидаги 
вазифа эмас. Бунга барчамиз 
масъулмиз. Айниқса, ёшлар 
муаммосини вақтида ҳал 

этиш, қизиқиши ва иқтидорини қўллаб-
қувватлашда маҳалланинг ўрни муҳим. 
Шу боис “Ёшларга оид давлат сиёсати 
тўғрисида”ги қонунда ёшларга оид давлат 
сиёсатини рўёбга чиқаришда фуқаролар 

Бугун 16 мингдан зиёд андижонлик 
ёшлар деҳқончилик сирларини 
пухта эгаллаган миришкорга 
айланмоқда. Давлат раҳбарининг 

“Ёшларга ер ажратиш орқали уларнинг 
даромадларини ошириш ва бандлигини 
таъминлаш, шунингдек, янги ер 
майдонларини ўзлаштириш чора-
тадбирлари тўғрисида”ги қарорига 
мувофиқ, ишсиз ёшларга ажратилган 
15 сотихли ер майдонидан бир йилда 
2-3 мартагача ҳосил олиш мумкин. 
Андижонлик ёшлар аллақачон илк 
ҳосилни йиғиб, соф даромадга эга бўлди.

Қарор асосида ер эгасига айланган 
маҳалламизнинг 37 нафар ёши 15 
сотихли унумдор ерга картошка, ловия, 
булғор, тарвуз каби сабзавот ва полиз 

Наманган вилояти

“Ёшлар дафтари”дан — 
тадбиркорликка...
Уйчи туманидаги “Олмурут” маҳалласида истиқомат қилувчи Назокат  Ум-

маталиева “хонадонбай” ўрганиш давомида ишсизлиги туфайли “Ёшлар 
дафтари”га киритилган эди. У тикувчиликка қизиқиши ва уйда туриб 

даромад топиши учун оверлок тикув машинаси олишда ёрдам сўраганди. 
Бугун орзуси ушалди. Ёшлар етакчиси кўмагида унга субсидия асосида 

оверлок тикув машинаси берилди. Ҳозирда уйда икки нафар фарзанди тар-
бияси билан шуғулланиб, даромад топмоқда. 

Шунингдек, туманнинг “Гулзор” маҳалласида  жойлашган “Матлубахон” 
кичик оилавий тикувчилик цехида уч нафар хотин-қизнинг бандлиги таъ-
минланди. Хонадонга келин бўлиб тушган Мадина ва Мафтуна  Бумирзаева 
ишсизлиги туфайли “Ёшлар дафтари”да рўйхатда турарди. Уларга иккита 
тикув машинаси ва битта аверлок берилди. Бунинг натижасида хонадондаги 
қайнона ва келинлар ўзини ўзи банд қилди. Ҳозирда улар аёллар ва болалар 
либосларини тайёрламоқда. 

 
Тошкент вилояти

Иссиқхонадан даромад 
топаётган ёшлар
Президентимизнинг жорий йил 5 апрелдаги “Ёшларга ер ажратиш орқали 

уларнинг даромадларини ошириш ва бандлигини таъминлаш, шунинг
дек, янги ер майдонларини ўзлаштириш чора-тадбирлари тўғрисида”ги 

қарори асосида Тошкент вилоятида 8 879 нафар ёшга 3 307 гектар ер май-
донлари “E-auksion” электрон савдо платформаси орқали ажратиб берилди. 
Ҳудуд масъуллари томонидан “Бир маҳалла – бир маҳсулот” тамойили асосида 
маҳаллаларни аниқ бир йўналишга ихтисослаштириш ва ёшларни лидер 
тадбиркорларга бириктириш тизимли йўлга қўйилмоқда.  

Чиноз туманидаги “Мевазор” маҳалласида яшовчи 25 ёшли Дониёр Али-
матов ўзига ажратилган ернинг 20 сотихига иссиқхона қуриб, 5 минг туп 
ҳандалак экди. 

Оққўрғон туманидаги “Навбаҳор” маҳалласида яшовчи Сирожиддин Ми-
танов ажратилган ерда булғор қалампири етиштириш билан шуғулланади. 
Маҳсулот ички бозорга етказиб берилмоқда. У ташкил қилган иссиқхонани 
кенгайтириш учун ёшлар етакчиси кўмаги билан 33 миллион сўм кредит олди. 
Энди у бошқа турдаги сабзавотларни ҳам экишни режа қилган.  

Жиззах вилояти

30 нафар йигит-қизга ер 
ажратилди
Ёшларни ижтимоий қўллаб-қувватлаш, уларнинг бандлигини таъминлаш 

ва даромадни ошириш мақсадида Мирзачўл туманидаги “Ипак йўли” 
маҳалласида “Ёшлар дафтари”га киритилган, ишсиз, қишлоқ хўжали-

гида фаолият юритиш истагида бўлган 30 нафар ёш йигит-қизларнинг ҳар 
бирига деҳқончилик қилиши учун ярим гектардан ер ажратилиб, бандлиги 
таъминланди.

Айни кунда ер олган ёшлар “Бир маҳалла — бир маҳсулот” тамойили 
асосида фаолият олиб бормоқда. Жорий йил туманда “Ёшлар дафтари”га 
киритилган 384 нафар ёшларга қишлоқ хўжалигида фойдаланиш учун ер 
майдони ажратиш кўзда тутилган.

Маҳалламизда  истиқомат қи-
лувчи Содирбек 22 ёшда. Бу 
йигит коллежда чилангарлик 
ҳунарини ўрганган. Бундан 
ташқари, шогирд сифатида 

эшик ва ром ясашнинг ҳадисини олган.   
Қўлида гулдек ҳунари бўлса-да, ундан фой-
даланишга имконияти чекланганди. Ўзи 
мустақил иш бошлай, деса маблағи йўқ. Шу 
боис коллежни тамомлагач, рўзғорга ёрдам 
бериш, ота-онасига кўмаклашиш мақсадида 
ишлаш учун хориждаги отаси ва укасининг 
ёнига кетишга мажбур бўлган. 

Қурилиш соҳасида иш бошлаган 20 ёшли 
ўспирин учун ўзга юртда ризқ топиш осон 
кечмади. Эрта  уйғониб, кеч ётиш,  совуқ 
юртда,  айниқса, иссиқ овқат орзу бўлганини 
яхши эслайди. Ҳали у, ҳали бу баҳона билан 
ойлик маоши вақтида берилмас, ҳатто, кун-
далик эҳтиёжи учун пул тополмаган вақти 
бўлди. Мана шундай машаққатли меҳнат 
билан хорижда бир йилдан ортиқ умри ўтиб 
кетди.

Президент ташаббуси билан ҳудудлар-
да “Хорижга иш — маҳалладан” тамойили 
йўлга қўйилиши Содирбек каби йигитларга 

экини экди. Маҳалла ёшларининг 
меҳнатсеварлиги, ерга берган меҳри 
сабаб бугун экинлар ҳосилга кирди. Илк 
даромад ёмон бўлмади.

Жараёнда ишсиз ва эҳтиёжманд, оғир 
тоифадаги йигит-қизларнинг бандлигини 
таъминлашга катта эътибор беряпмиз. 
Айниқса, миграциядаги ёшларни ватанга 
қайтаришга эришяпмиз. Мисол учун, 
10 йилдан бери хорижда ишлаб юрган 
Исломиддин Маҳаммадаминов билан 
телеграм орқали суҳбатлашиб, ўзимизда 
ҳам яхши даромад топиш мумкинлигини 
тушунтирдим. Унга Президент қарори 
билан ер ажратилишини маълум қилдим. 
Таклиф маъқул келиб, бугун Исломиддин 
ер эгасига айланди. Бир мавсумнинг 
ўзида икки турдаги маҳсулот — булғор 
қалампири ва тарвуз экиб, ҳосил олди.  
Балғор қалампиридан 5 миллион, 
тарвуздан 10  миллион сўм даромад 
қилди. Энди тарвуздан бўшаган ерга пиёз 

экиш ҳаракатида. Муҳими, ўзи билан 
бирга укаси ва опасининг бандлигини 
таъминлади. 

Хатловда оғир тоифада рўйхатга 
олинган Гулноза Олимова ажратилган 
майдонга картошка ва маккажухори 
экиб, дастлабки фойдани олишни 
бошлади. Учинчи экинга саримсоқпиёз 
экишни режалаяпти. Тахминан йилига 15 
миллион сўм даромад топишни кўзлаяпти. 
Гулнозага деҳқончилик юмушида турмуш 
ўртоғи ёрдам бермоқда. 

Умуман, ўтган йилда 122 нафар 
ишсиз ёшлар рўйхатга олиниб,  бар 
часига кўмаклашдик. Жорий йилда 33 
нафар ишсиз йигит-қизнинг бандлиги 
таъминланди. Бугунга келиб, маҳалламиз 
ёшлар ўртасида ишсизликдан ва 
жиноятчиликдан ҳоли ҳудудга айланган.

Бундан ташқари, маҳаллада ижтимоий 
ҳимояга муҳтож ёшларни қўллаб-
қувватлаш доимий эътиборимизда. Ана 

шундай ёшлардан бири Мансурбек  
Йўлдошев. Бу йигит қандли диабет 
касаллиги билан хасталанган. Ҳар 
йили 2 марта даволанишига тўғри 
келади. Шу боис “хонадонбай” ўрганиш 
асосида Мансурбекни даволаниши учун 
бепул йўлланма билан таъминладик. 
Яна бир маҳалладошимиз Одилжон 
Тўхтасинов 1-гуруҳ ногирони. Хатловда 
суҳбатлашганимизда компьютер соҳасига 
қизиқишини билдиргани учун унга 
ноутбук олиб бердик. 

Юртимизда меҳнат қилган доим 
қадр топиб келган. Бу фикрнинг нечоғли 

тўғрилигига жорий йил ўз тақдиримда 
гувоҳ бўлдим. Амалга ошираётган 
ишларимиз ва келгуси режаларимиз 
асосида “Йилнинг энг намунали маҳалла 
ёшлар етакчиси” кўрик-танловининг 
вилоят ҳамда республика босқичларида 
фахрли 1-ўринни қўлга киритдим. 
Қолаверса, Ёшлар ишлари агентлиги 
эълон қилган 2024 йилнинг 1 чораги 
давомида маҳаллада ёшлар сиёсатини 
самарали амалга оширишда юқори 
натижадорликка эришаётган ёшлар 
етакчиларининг ТОП-100 рейтингидан 
жой олдим.

Барно КОМИЛОВА,
Булоқбоши туманидаги
“Тошкечик” маҳалласи ёшлар етакчиси.

Юртимизда меҳнат қилган доим қадр топиб келган. Бу фикрнинг нечоғли 
тўғрилигига жорий йил ўз тақдиримда гувоҳ бўлдим.

Амалга ошираётган ишларимиз ва келгуси режаларимиз асосида “Йилнинг энг 
намунали маҳалла ёшлар етакчиси” кўрик-танловининг вилоят ҳамда республика 
босқичларида фахрли 1-ўринни қўлга киритдим.

ўзини ўзи бошқариш органларининг 
иштироки алоҳида белгиланган.

Унга кўра, фуқароларнинг ўзини ўзи 
бошқариш органлари ёшларга оид давлат 
сиёсати соҳасидаги давлат дастурларини, 
ҳудудий ва бошқа дастурларни ишлаб 
чиқиш ҳамда амалга оширишда 
қатнашади.

Ёшлар етакчилари фаолиятини 
айнан маҳаллада бошлаши ёшлар 
мурожаатларини маҳалланинг ўзида ҳал 
этиш, уларни манзилли қўллаб-қувватлаш 
имконини бермоқда.

“Ёшлар баланси”, “Ёшлар дафтари” 
ва “Ёшлар портали” электрон 

платформаларига маҳалладаги ҳар 
бир ёшнинг ижтимоий, иқтисодий 
ҳамда саломатлик ҳолати юзасидан 
маълумотлар доимий киритилиши 
ёшларни қийнаётган саволларга жавоб 
топишни янада енгиллаштирмоқда.

“Ёшларга оид давлат сиёсати 
тўғрисидаги” қонунга кўра, фуқаролар 
ўзини ўзи бошқариш органлари давлат 
ва хўжалик бошқаруви органлари, 
нодавлат нотижорат ташкилотлари ва 
бошқа ташкилотлар билан биргаликда 
кам таъминланган оилалардан бўлган ёш 
фуқароларга қонунчиликда белгиланган 
тартибда қўшимча моддий ёрдам 

кўрсатади.
Ёшларнинг ҳуқуқлари, эркинликлари 

ва қонуний манфаатларини ҳимоя 
қилишга, уларнинг жамият ҳаётидаги 
роли ва фаоллигини оширишга, соғлом 
ва баркамол ёш авлодни тарбиялашга, 
оилада маънавий-ахлоқий муҳитни 
шакллантиришга қаратилган чора-
тадбирларни кўради. 

Маҳалладаги ёшларнинг бўш 
вақтини мазмунли ўтказиш орқали 
жиноятчиликни олдини олишга 
кўмаклашади. Миграциядаги ёшлар 
билан доимий мулоқот ўрнатади. 
Миграциядан қайтган ёшларнинг 

бандлигини таъминлаш борасида 
мунтазам ишлайди.

Ёшларни тарбиялаш масалалари 
юзасидан таълим муассасалари ва бошқа 
муассасалар билан ҳамкорлик қилади. 

Тегишли ҳудудда жойлашган 
корхоналар, муассасалар ва 
ташкилотларда ёшларнинг бандлигини 
таъминлашга кўмаклашади. 

Ёшларга оид давлат сиёсати 
соҳасидаги қонунчиликнинг ижро 
этилиши, давлат дастурларининг 
ва ҳудудий дастурларнинг рўёбга 
чиқарилиши устидан жамоатчилик 
назоратини амалга оширади.

Нодирбек АБДУҚОДИРОВ,
Ёшлар ишлари агентлиги 
ахборот хизмати раҳбари.

кўмаклашиш, уларни ватанга қайтариш им-
кониятини оширди. Жумладан, янги тизимга 
кўра, меҳнат миграциясидан қайтган фуқаро-
ларга алоҳида эътибор қаратиш белгиланган. 
Уларни “Сайхунобод тажрибаси” асосида 
томорқада маҳсулот етиштириш, тадбиркор-
лигини очишга ташкилий-молиявий кўмак 
бериш кўзда тутилган. 

Ёшлар етакчилари зиммасига юкланган 
вазифадан келиб чиқиб, мен ҳам хорижда 
меҳнат қилаётган ёшлар билан ишлаш бўй-
ича чора-тадбир туздим. Ҳар бири билан 
янада яқиндан ишлай бошладим. 

Содирбек билан боғланиб, юртга қайтса, 
қандай имкониятлар яратилгани билан та-
ништирдим. Қизиқиши ва қобилиятига мос 
таклифлар бердим. Маҳаллада тадбиркорлик 
фаолиятини йўлга қўйиш учун имтиёзли кре-
дит ва  фаолият  учун жой берилиши мумкин-
лигини эшитгач, отаси ва укаси билан ватанга 
қайтди. Ваъдага асосан, унга 3 иш кунида 
имтиёзли кредит ҳамда Бозор кўчасидаги 
ташландиқ  ҳолда, фойдаланилмай турган 
16 сотих ер майдони ажратилди. 

Кечагина мигрант сифатида сарсону 
саргардон юрган йигит бугун тадбиркорга 

айланди. У ғишт ишлаб чиқаришга ихти-
сослашган оилавий корхонага асос солди. 
Ҳозирда бу ерда отаси ва укаси унга яқин 
кўмакчи. Бундан ташқари, битта қўшимча 
иш ўрни яратган.

Бир кунда ишлаб чиқариш цехида 700-
800 дона ғишт тайёрланмоқда. Ҳар бир 
ғиштдан ўртача  1000  сўм соф даромад 
кўрилиб, бу рақам ойига 20 млн. сўмни таш-
кил этмоқда.  

Ҳикоямиз берилган имкониятнинг бир 
тақдир мисолидаги натижаси бўлиб, аҳоли 
бандлигини таъминлаш борасида қилинган 
ҳаракат нафақат битта оила, балки қишлоқ 
аҳолиси учун манфаатли бўлди. Янги иш 
ўрни яратилгани баробарида энди маҳалла 
аҳолисини қурилиш материалларига бўлган 
эҳтиёжи қондирилмоқда. Келгуси йилнинг 
баҳор фаслида Содирбек оилавий корхона-
сида яна 10 та  қўшимча иш ўрни яратишни 
кўзламоқда.

Қурилиш соҳасида иш бошлаган 20 ёшли ўспирин учун ўзга юртда ризқ топиш осон кечмади. Эрта  уйғониб, кеч 
ётиш,  совуқ юртда,  айниқса, иссиқ овқат орзу бўлганини яхши эслайди.

Аброрбек АҲМАДЖОНОВ,
Бешариқ туманидаги “Юқори товул” 
маҳалласи ёшлар етакчиси.



Ўзбекистонда
қурилиш соҳасидаги
қўпол қонун бузилиши 
бўйича 179 ТА 
ЖИНОЯТ ИШИ 
қўзғатилди.

Январь-май ойларида 
124 184 нафар фуқарога 
пенсия тайинланиб, 
Ўзбекистонда ПЕНСИЯ 
ОЛУВЧИЛАР сони 4 млн. 
кишидан ошди.

Қонун лойиҳасида бир 
шахс сурункасига ИККИ 
МУДДАТДАН ОРТИҚ айни 
бир ҳудуд ҳокимлигига 
тайинланмаслиги 
белгиланмоқда.

Ҳар бир иш соати ҳисоб-китобли 

Коррупция ҳақида хабар беринг!

Улуғнор – иш 
самарадорлиги 
энг юқори 
ҳудуд

Юк хати 
қандай 
тузилади?

ИСЛОҲОТ
НАТИЖАЛАРИ СОЛИҚЧИ – КЎМАКЧИ

МЕНДА 
САВОЛ БОР...

ЭСЛАТМА!

Махсума ОҚҚЎЗИЕВА,
Андижон вилояти солиқ 
бошқармаси
Жамоатчилик билан алоқалар 
бўлим бошлиғи. 

Солиқ инспекторларининг 
“маҳалла еттилиги”га 
бириктирилиши ўз 
натижаларини кўрсатмоқда.

Андижон вилоятида солиқ 
инспекторлари орасида 100 
фоизлик натижа қайд этаётганлари 
бунга яққол мисол. Жорий 
йилнинг ярим йиллик якунларига 
қарайдиган бўлсак, вилоятда 
кетма-кет олти ой самарадорлик 
кўрсаткичи 90 баллдан ошиб 
келаётган ҳудуд, бу – Улуғнор 
туманидир. 

Бугунги кунда Улуғнор туманида 
24 та маҳалла фуқаролар йиғини 
бўлиб, бу ҳудудларга 10 нафар 
солиқ инспектори бириктирилган. 
Ҳудудда 465 та юридик шахс 
давлат рўйхатидан ўтган. Фермер 
хўжаликлари 580 тани ташкил 
қилади. Нодавлат-нотижорат 
ташкилотлар сони 148 та. Шу билан 
бирга, 636 та якка тартибдаги 
тадбиркор фаолият кўрсатмоқда. 
Ҳудудда ўзини ўзи банд қилган 
фуқаролар сони 7 137 та. Солиқ 
тўловчи жисмоний шахслар эса 12 
100 тага етди.

Маҳаллаларда 
фаолият юритаётган солиқ 
инспекторларининг саъй-ҳаракати 
сабабли йил бошидан буён давлат 
рўйхатидан ўтган тадбиркорлик 
субъектлари сони ошди. Мисол учун, 
якка тартибдаги тадбиркорлардан 
182 таси янгидан давлат 
рўйхатидан ўтди. 115 та юридик 
шахс ўз фаолиятини бошлади. 
Қўшимча аниқланган айланмадан 
олинадиган солиқ 577 млн. сўм 
ва 236 та норасмий фаолият 
юритаётган ишчилар фаолиятини 
қонунийлаштириш орқали давлат 
бюджетига 77 млн. сўмдан зиёд 
маблағ келиб тушган.

Вазирлар Маҳкамасининг 
қарорига асосан, Улуғнор 
туманидаги маҳаллалар иссиқхона, 
сабзавотчилик, балиқчилик, 
чорвачилик, ипакчилик, 
асаларичилик ва хизмат кўрсатиш 
соҳаларига ихтисослаштирилган. Бу 
маҳаллаларни ижтимоий-иқтисодий 
ривожлантиришга хизмат қилиш 
билан бирга, солиқ базасини 
кенгайтиришга ҳисса қўшмоқда.

Албатта, бу рақамлар шу 
тарзда тўхтаб қолмайди ва ҳали 
аниқланиши лозим бўлган қўшимча 
манбалар ҳамда иш фаолиятини 
қонунийлаштириш ҳолатлари 
ҳисобига янада ўсиб боради.

Ҳар бир касбнинг ўзига яраша 
машаққати бор. Лекин 
ўз касбига меҳр қўйган 
инсонгина унинг машаққатию, 
қийинчилигини енга олади. 

Бугунги кунда ҳар бир маҳалла солиқ 
инспектори ана шундай матонат билан 
ўз олдига қўйилган вазифаларни 
сидқидилдан бажараётир.

Хабарингиз бор, Президент 
ташаббуси билан солиқ тизими маҳалла 
даражасига туширилиб, “маҳалла 
еттилиги”га солиқ ходимлари ҳам 
қўшилди. Бу билан илгари фақат солиқ 
ундириш билан шуғулланган солиқ 
инспекторлари эндиликда маҳалладаги 
имкониятларни ишга солиб, солиқ 
базасини кенгайтириш, тадбиркорлик 
фаолиятини қонунийлаштиришга ҳамда 
ўзини ўзи банд қилганларга кичик 
бизнес тоифасига ўтишга кўмаклашиш 

Электрон ҳисобварақ-
фактураларни ўз вақтида 

тўлдиринг

ҚЎЛЛАНМА

Т/р Солиқ органи Шахсий хавфсизлик 
тузилмалари

“Ишонч” 
телефонлари

1. Йирик солиқ тўловчилар бўйича 
ҳудудлараро солиқ инспекцияси (71)-202-21-52 (71) 202-21-04

2. Қорақалпоғистон Республикаси (61)-222-79-02 (61) 222-00-33
3. Андижон вилояти (74)-223-95-21 (74) 223-95-23
4. Бухоро вилояти (65)-221-30-03 (65) 221-26-89
5. Жиззах вилояти (72)-226-21-78 (72) 222-07-00
6. Қашқадарё вилояти (75)-225-18-47 (75) 225-10-82
7. Навоий вилояти (79)-220-60-07 (79) 223-53-71
8. Наманган вилояти (69)-227-91-52 (69) 227-91-96
9. Самарқанд вилояти (55)-704-10-34 (55)-704-06-16

10. Сурхондарё вилояти (76)-224-16-17 (76) 223-29-64
11. Сирдарё вилояти (67)-225-35-57 (67) 235-03-42
12. Тошкент вилояти (78)-150-49-98 (71) 200-20-21
13. Фарғона вилояти (73)-241-70-93 (73) 241-70-61
14. Хоразм вилояти (62)-223-11-22 (62) 223-10-10
15. Тошкент шаҳар (78)-140-32-56 (71) 244-54-86
16. Солиқ қўмитаси (71) 244-98-60 (71) 244-98-98

Ботир ШЕРАЛИЕВ. 
Фарғона вилояти.

– Биз юк ташиш учун лизингга 
олинган транспорт воситасидан 
фойдаланамиз. Бундай ҳолда 
электрон товар-транспорт юк 
хатини қандай расмийлаштириш 
керак?

ҳамда маҳалла бюджетининг 
даромадини шакллантиришга масъул 
бўлдилар.

Энди уларнинг ҳар бир иш соати 
ҳисоб-китобли бўляпти. Тан олиб айтиш 
керак, бунга барча бирдек чидагани 
йўқ. Фақат Ватанига меҳри ва касбига 
садоқати бор солиқ хизмати ходимлари 
бу вазифаларни шараф билан 
бажармоқда.

Қувонарлиси, тизимда ана шундай 
ватанпарвар ходимларнинг сафи 
тобора ортиб бораётир. Биргина мисол, 
“маҳаллабай” ишлаш тизими бўйича 
умумий рейтингда солиқ инспекторлари 
ҳиссаси юқори бўлган ҳудудлар – ТОП-
3 талигида Бухоро вилояти 91,9 фоиз 
билан республикада биринчиликни 
эгаллади. 

– Ҳудудимда 51 нафар юридик 
шахс, 35 та фермер хўжалиги, 11 та 
якка тартибдаги тадбиркор, 792 нафар 
ўзини ўзи банд қилган шахс фаолият 
юритади. 1 576 нафар мол-мулк солиғи, 
1 640 нафар ер солиғи тўловчилар 
рўйхатдан ўтган, – дейди Когон 
туманидаги “Хўжа Якшаба” ва “Тунироқ” 

маҳаллалари солиқ инспектори Шохрух 
Зайниддинов. – Шунингдек, 175 
нафар декларация тўловчилар мавжуд. 
Янги тизим орқали ҳудудимда паст 
қувватда ишлаётган ҳамда фаолиятини 
вақтинча тўхтатган субъектлардаги 
мавжуд имкониятларни ўрганган ҳолда 
фаолиятини тиклаш ва кенгайтириш, 
яширин тадбиркорлик фаолиятларини 
расмийлаштириш масалаларини 
белгиланган тартибда маҳалланинг 
ўзида ҳал этишга ҳаракат қиляпман. 
Бунинг ҳисобига, 792 нафар фуқаро 
ўзини ўзи банд қилди. 85 нафар фуқаро 
легализация қилиниб, уларнинг расмий 
бандлиги таъминланди. Шу билан бирга, 
ҳудудимда янгидан ташкил этилган ва 
фаолияти тикланган тадбиркорлар сони 
29 тани ташкил этди.

Тан олиб айтишим керак, бу ишлар 
ўз-ўзидан бўлгани йўқ. Яширмайман, 
ушбу ҳар бир рақам ортида иссиқ-
совуқ кунларни писанд қилмай, 
уйма-уй ва корхоналарда қадамма-
қадам юрган кунларим, “яширин 
бизнес”ни легаллаштириш ҳамда иши 
юришмай турган тадбиркорларнинг 

муаммоларини ижобий ҳал этиш 
орқали солиқ базасини кенгайтириш 
йўлидаги машаққатларим ётибди. 
Касбимга меҳрим туфайли иш 
самарадорлигим юқори бўлаверса, 
чарчоғим ҳам унут бўлади. Масалан, 
июнь ойида KPI дастурида 100 баллдан 
юқори кўрсаткичга эришдим. Бунинг 
натижасида лавозим маошимнинг 
200 фоизи миқдорида пул мукофоти 
берилди. Бундан нафақат ўзим, оила 
аъзоларимнинг ҳам хурсанд бўлгани 
менга янада далда бўляпти.

Бир сўз билан айтганда, ҳаётда ҳар 
қандай касб эгаси муваффақиятга фақат 
касбига меҳри ва юртига садоқати 
билан эришади. Ўз навбатида, бугунги 
кунда солиқ органларида сидқидилдан 
самарали меҳнат қилаётган маҳалла 
солиқ инспекторлари ҳам юртимизда 
тадбиркорлик фаолиятининг кенг 
қулоч ёзиши ҳамда давлатимизнинг 
иқтисодий таянчи ҳисобланган 
солиқларни маҳаллий бюджетга тўлиқ 
ва ўз вақтида тушишини таъминлашда 
жонбозлик кўрсатяпти. Бундан эса улар 
ҳам рағбат, ҳам шараф топмоқда.

– Бухоро вилояти бўйича 544 та маҳаллага бириктирилган 262 нафар солиқ инспекторининг 80 нафари 90 баллдан 
95 баллгача, 12 нафари 95 баллдан 97 баллгача, 18 нафари 97 баллдан 100 баллгача ҳамда 36 нафар ходим

100 баллдан юқори кўрсаткичга эришди.

Баҳодир ФАЙЗИЕВ,
Бухоро вилояти солиқ бошқармаси
Жамоатчилик билан алоқалар шўъбаси 
бошлиғи.

Ҳаётда ҳар қандай касб эгаси муваффақиятга фақат касбига меҳри ва юртига садоқати билан эришади.

KPI дастурида 100 баллдан юқори кўрсатгичга эришдим. Бунинг натижасида 
лавозим маошимнинг 200 фоизи миқдорида пул мукофоти берилди.

– Солиқ тўловчиларнинг шахсий кабинети – my3.soliq.uz;
– “Электрон солиқ хизматлари” портали – my3.soliq.uz;
Мурожаатчининг шахси сир сақланиши кафолатланади.
Эслатма: Мурожаатлар тўғрисидаги қонун ҳужжатларини бузганлик, худди шунингдек туҳмат ва ҳақоратдан иборат 
мурожаат берганлик белгиланган тартибда жавобгарликка сабаб бўлади.

Хўжалик субъектлари расмийлаштираётган 
электрон ҳисобварақ-фактуралар (ЭҲФ) 
солиқ хизмати органлари томонидан доимий 
равишда мониторинг қилиб борилмоқда. 
ЭҲФ товарлар жўнатилган (топширилган) ёки 
хизматлар кўрсатилган календарь санада 
расмийлаштирилиши шарт.

Солиқ тизимидаги коррупциявий ҳолатлар юзасидан Солиқ қўмитасини тўғридан-тўғри хабардор қилиш мумкин бўлган 
antikorrupsiya@soliq.uz электрон почтаси ишга туширилган. Ушбу электрон почта орқали нафақат солиқ тўловчилар, балки 
солиқ хизмати ходимлари ҳам мавжуд коррупциявий ҳолатлар юзасидан мурожаат йўллашлари мумкин. 

Бундан ташқари, солиқ хизмати органларидаги коррупция ҳолатлари ҳақида қуйидаги алоқа каналлари орқали му-
рожаатлар қабул қилинади:

– Телеграм – @dsq_anticorrupciya_bot;
– Солиқ органларининг телефон рақамлари:

Аҳмад ФАЙЗИЕВ, 
Солиқ қўмитаси бўлим бошлиғи:

– Бунинг учун электрон 
товар-транспорт юк хати 
расмийлаштириш жараёнида 
“Транспорт тури” бўлимидаги 
“Автомобиль” тугмаси  танланади 
ва “Бошқа автомобиль эгалари” 
қаторларига лизингга берилган 
транспорт воситаси эгасининг 
Жисмоний шахслардан олинадиган 
даромад солиғи (ЖШШИР) ёки 
Солиқ тўловчининг идентификацион 
рақами (СТИР) киритилади. Шундан 
сўнг, барча керакли маълумотлар 
автоматик равишда кўрсатилади.

ЭҲФ қуйидагилар учун календарь ойнинг сўнгги 
куни билан мазкур ой давомида амалга оширилган 
операциялар учун бир марта тақдим этилади: 

– электр ва (ёки) иссиқлик энергияси, сув, газ, 
коммунал ва алоқа хизматлари; 
– темир йўлда ташиш; 
– транспорт-экспедиторлик хизматлари; 
– қувурлар тизими орқали юкларни ташишга 
доир хизматлар; 
– товар (хизмат)лар доимий (узлуксиз) асосда ре-
ализация қилинадиган бошқа ҳолларда товарлар 
етказиб берилган (хизматлар кўрсатилган)да.  
Бу ҳолатдан ЭҲФ товар (хизмат)лар реализация 

қилинган ойдан кейинги ойнинг 10-кунига қадар, 
реализация амалга оширилган ойнинг охирги са-
наси билан расмийлаштирилади. 

Агар реализация қилинган маҳсулот қиймати 
ўзгарса...

Қонунчиликка мувофиқ, реализация қилина-
ётган товарлар қиймати ёки миқдори ўзгарганда 
қўшимча ёки тузатилган ЭҲФ тақдим этиш мумкин.

Шунингдек, илгари тақдим этган солиқ ҳисоботи-
да ҳисоблаб чиқарилган солиқ суммаси ўзгарганда 
солиқ ҳисоботига зарур тузатишлар киритилиши ва 
аниқлаштирилган ҳисобот тақдим этилиши лозим. 

Солиқ органларида мавжуд маълумотлар таҳлил 
қилинганда айрим солиқ тўловчилар томонидан 
қўшимча ёки тузатилган ЭҲФлар бўйича қайта солиқ 
ҳисоботлари тақдим этилмаганлиги натижасида 
солиқ ҳисобланмаслик ҳолатлари аниқланмоқда. 

Солиқ тўловчиларга қонунчилик талабларига 
риоя қилган ҳолда солиқ ҳисоботларини тўғри юри-
тиш тавсия этилади. Акс ҳолда қонунчилик ҳужжат-
ларига асосан белгиланган тартибда жавобгарлик 
чоралари кўрилишини эслатиб ўтамиз.

Суҳроб ЗИЁДУЛЛАЕВ, 
Солиқ қўмитаси бош инспектори.



Аёллар колониясидаги 
998 нафар маҳкумага 
ТУЗАЛИШ ЙЎЛИГА
ЎТГАНИ ҳақида
хулоса берилди.

Энди маҳаллий 
Кенгашларга депутатлар 
орасидан сайланадиган 
раис бошчилик қилади, у 
ЖАМОАТЧИЛИК АСОСИДА 
фаолият юритади. 

“ЭЛ-ЮРТ УМИДИ” 
жамғармаси жорий 
йилги 1-очиқ стипендия 
танловида 500 ўрин 
ажратди.

Енгил ҳаёт иштиёқида

“Ўқувчилар ҳаётидан хавотирдамиз...”

Даъво 
муддати 
қанча?

СУД ҲУКМИ

СЕКТОР ҲУДУДИДА

   Маҳалла еттилиги” ташкил этилгач, иш 
самарадорлигимиз янада яхшиланди. Бугун 
аҳолининг ҳар бир масаласи “еттилик” 
иштирокида ҳал этилмоқда. Жиноятчиликка 

мойиллиги бор, нотинч оилалар билан тизимли 
ишланмоқда. Муқаддам судланган фуқаролар билан 
манзилли профилактик тадбирлар ўтказилмоқда. 
Пробация гуруҳи ҳисобида жазо ўтаётган шахсларни 
ижтимоий мослаштириш, муаммоларини ўрганиш 
ва ҳал этиш, бандлигини таъминлаш орқали қайта 
жиноят содир этилишининг олдини олишга эътибор 
қаратилмоқда. 

Ана шундай саъй-ҳаракатларимиз натижасида 
маҳалла жиноятчиликдан холи ҳудудга айланганди. 
Бироқ жорий йил 12 май куни енгил тан жароҳати 
етказиш билан боғлиқ жиноят сабаб, “яшил” тоифадан 

Жараёнда янгидан қад 
ростлаётган иншоотларни 
замон талаблари асосида, 
маҳалла вакиллари ҳамда 
ҳудуд аҳолиси фойдаланиши 
учун қулай тарзда, тез ва 
юқори сифат асосида қуриб 
фойдаланишга топшириш 
борасида масъулларга 
манзилли топшириқлар 
берилди.

Ғиждувон туманидаги 
“Кўлижаббор” маҳалласида 
сектор раҳбарлари, 
масъуллар ҳамда “маҳалла 
еттилиги” ҳамроҳлигида 
ҳудудда амалга 
оширилаётган кенг кўламли 
қурилиш, таъмирлаш, 
ободонлаштириш ва 
бунёдкорлик ишларининг 
бориши, мавжуд муаммолар 

Шу қисқа муддат ичида 
бир эмас уч маротаба 
ўғирлик жиноятига 
қўл урди. Ўзини 

оқлаш учун омадсизлиги, ижтимоий 
қийинчиликлар эзиб қўйганини 
рўкач қилиб, суд ҳайъатининг 
раҳмини келтиришга уринди. Нима 
эмиш, атрофдагилар, яқинлари 
унга ишга жойлашиш, ҳаётга 
кўникишда, яшаши учун пул топишда 
ёрдам беришмабди. Аслида ҳам 
шундаймикан?!

Озодликка чиқиши билан Алик 
яқин қариндошининг хонадонига 

жойлашди. Биринчи ҳафта қуюқ 
меҳмоннавозликлар, анчадан 
бери кўришмаган дўстлар, яқинлар 
билан сершовқин ўтиришларда 
ўтиб кетди. Машҳур кинофильмда 
қаҳрамонимизнинг “ўғирладинг, 
ичдинг, қамоққа тушдинг”, деган 
ибораси умрининг талай қисмини 
панжара ортида ўтказган Аликка 
ҳам тегишли бўлди. Ўз ҳаёти ҳақида 
ўйлаш, яхши томонга ўзгартириш 
унинг хаёлига ҳам келмади. Тер тўкиб 
ишлаш, ҳалол пул топиш фикри унга 
ёт эди. Енгил пул топиш, енгил ҳаёт 
кечириш – унинг шиорига айланди.

Кунлар ўтиб, у эски одати бўйича 
Чилонзор туманида жойлашган 
умумий овқатланиш масканига кириб, 
у ерда кассага навбат кутиб турган 
ёш қизларни “нишонга” олди. Улардан 
бири телефонда сўзлашаётган 
бўлса, иккинчисининг телефони 
курткаси чўнтагида кўриниб турарди. 
У атай қизни туртиб, қизнинг 
уяли телефонини эпчиллик билан 
чўнтагидан суғуриб олди. Эртаси 
куни нотаниш кимсаларга 300 минг 
сўмга сотиб юборди. Шу йўл билан у 
фуқароларга 13 млн. 500 минг сўм 
зарар етказишга улгурди. Бир ҳафта 

ўтиб худди шу ошхонага кириб яна 
бир кимсанинг уяли телефонини 
ўғирлаётган пайтда туман ИИО ФМБ 
тезкор-қидирув ходимлари қўлига 
тушди.  

Чилонзор тумани ИИО ФМБ 
Тергов бўлими Аликка нисбатан 
Жиноят кодексининг 169-моддаси 
(ўғирлик) билан жиноят иши 
қўзғатди. Жиноят ишлари бўйича 
Чилонзор тумани суди унга олти 
йилга озодликдан маҳрум қилиш 
жазоси тайинлади. Олти йил – 
қаҳрамонимизга қилмишлари, ҳаёти 
ҳақида жиддий ўйлашга етса керак.

Нилуфар ИСОХОНОВА, 
Тошкент шаҳар ИИББ
Ахборот хизмати бошлиғи.

Эллик ёшни қоралаб қолган Алик (исмлар 
ўзгартирилган) панжара ортида 
ўтириб, тавбасига таянмаган экан. 
Ўтган йил озодликка чиқибоқ, бир ой 
ўтар-ўтмас яна суднинг қора курсисига 
ўтирди. Ўз ҳаёти ҳақида жиддий ўйласа, 
ҳечдан кўра кеч, дегандек, умрининг 
қолган қисмини тинчлик-фаровонликда, 
осуда ўтказишга ҳаракат қилса бўларди. 
Аммо...

Инспекторга
хизмат уйи қурилади

“сариқ” тоифага тушиб қолдик. Айни пайтда маҳаллани 
яна “яшил” тоифага қайтариш чоралари кўрилмоқда.     

Хорижга узоқ муддат ишга кетган 270 нафар фуқаро 
ва уларнинг оила аъзолари билан бирма-бир учрашиб, 
гаплашиб чиқдик. Жорий йил бошидан буён 20 дан 
ортиқ маҳалладошимизни ўз қишлоғига қайтардик. 
Қолганлари яхши иш жойига, муносиб яшаш шароитига 
эга.

Вояга етмаганлар ва ёшлар ўртасида жиноятчилик 
йўқ. Улар бўш вақтини мазмунли ўтказиб, “PICHOQCHI 
DRY FRUITS” каби корхоналарда меҳнат қилишяпти. 
Биргина “Жой академи” номли ўқув марказида ўнлаб 
маҳалла ёшлари қизиқишларидан келиб чиқиб, “IT”, 
касбий таълим, шахмат клуби тўгаракларига қатнамоқда. 

7 200 дан ортиқ аҳоли истиқомат қилаётган 
“Пичоқчи”да 5 та қишлоқ, 3 та мактаб, 2 та масжид, 1 
давлат, 2 та хусусий боғча бор. Албатта, бунча аҳоли 
билан ишлаш вақт масаласида ҳам, жисмоний жиҳатдан 
ҳам битта профилактика инспекторига оғирлик қилади. 
Агар муносиб иш шароити яратилиб, ҳудуддаги 100 дан 

ортиқ кузатув камерлари хизмат хонамга интеграция 
қилинса, кўрсаткичларимиз янада яхшиланади. 

Кўряпмизки, бугун автоҳалокатлар сони ортиб 
бормоқда. Шу сабаб маҳалла ҳудудидан ўтган М-37 
катта автомобиль йўл бўйида жойлашган 51-мактаб 
ўқувчилари ҳаётидан хавотирдамиз. Бу ерга светофор 
ва радар ўрнатилиши зарур. 

Президентнинг 2021 йил 2 апрелдаги “Ички ишлар 
органларининг жамоат хавфсизлигини таъминлаш ва 
жиноятчиликка қарши курашиш соҳасидаги фаолиятини 
янада такомиллаштириш бўйича қўшимча ташкилий 
чора-тадбирлар тўғрисида”ги қарорига асосан, 
профилактика инспекторлари ваколатига кирувчи 
маъмурий ҳуқуқбузарликлар бўйича иш юритуви 
тўлиқ электрон шаклга ўтказилиб, профилактика 
инспекторларининг суд мажлисларидаги иштироки 
“масофавий” тарзда қатнашиш амалиёти жорий этилган. 
Бироқ иш жараёнида ҳамон судга қатнаб юрибмиз. Агар 
бу масала ижобий ҳал этилса, ўз вазифаларимиз билан 
янада кўпроқ шуғулланиш имкони бўларди.

Ғолибжон САТТОРОВ,
Оқдарё туманидаги “Пичоқчи” маҳалласи 
профилактика инспектори.

Тўрт йилдан буён “Пичоқчи” маҳалласида фаолият юритиб, ҳудуд осойишталиги ва фуқаролар 
хавфсизлигини таъминлашга ҳаракат қиляпман. Бевосита жойларга чиққан ҳолда ҳар бир оила ва 
хонадондаги муҳитни, шунингдек, ҳуқуқбузарликлар содир этилишига таъсир этувчи ижтимоий, 
инфратузилма ва бошқа муаммоларни ўрганиб, уларни бартараф этиш чораларини кўряпмиз.

Бухоро вилояти Ички 
ишлар бошқармаси 
бошлиғи, подполковник 
Икромжон Турсунов 
Шофиркон туманидаги 
“Шибирғон” 
маҳалласида бўлиб, 
янгидан қурилаётган 
маҳалла биноси, 
тикувчилик цехи 
ва профилактика 
инспекторининг 
хизмат уйида амалга 
оширилаётган 
қурилиш, 
ободонлаштириш 
ишлари билан яқиндан 
танишди.

Бухоро вилояти
ИИБ Ахборот хизмати.

ва уларнинг ечими юзасидан 
ўрганишлар олиб борилди.

Маҳаллада ташкил 
этилган вилоят 3-сектор 
штабида масъуллар билан 
амалга оширилаётган 
ишлар бирма-бир муҳокама 
қилинди. Шундан сўнг, 
маҳалладаги 52-умумтаълим 
мактаби ҳудудида барпо 
этилаётган спорт майдони, 
йўл ҳаракати хавфсизлиги 
машғулотларини ўтказиш 
учун мўлжалланган машқ 
майдончасида олиб 
борилаётган қурилиш 
ишлари билан танишилди.

Кейинги манзил 
ҳудуддаги 45-мактабгача 
таълим ташкилоти бўлди. 
Бу ерда ҳам масъулларга 
муассаса фаолиятини 

яхшилаш, болажонлар учун 
муносиб шарт-шароитларни 
яратиб бериш, бўш ер 
майдонларидан унумли 
фойдаланиш юзасидан 
бир қатор тавсиялар 
берилди. Шунингдек, 
янгидан барпо этилаётган 
маҳалла биносидаги сўнгги 
пардозлаш, тозалаш ва 
ободонлаштириш ишлари 
кўздан кечирилди.

Ўрганишлар якунида 
коммуникация тармоқлари, 
инфратузилма ҳолатини 
яхшилаш, электр таъминоти, 
ичимлик сув билан 
таъминлаш даражасини 
яхшилаш борасида 
масъулларга аниқ ва 
манзилли топшириқлар 
берилди.

Ўрганишлар якунида коммуникация тармоқлари, 
инфратузилма ҳолатини яхшилаш, электр таъминоти, ичимлик 
сув билан таъминлаш борасида масъулларга аниқ ва манзилли 
топшириқлар берилди.

Бектош ЖЎРАБОЕВ. 
Андижон вилояти.

– Бир танишимга 2022 
йилда катта миқдорда 
қарз берганман. Бу 
ҳақда унинг тилхати 
мавжуд. Бироқ ҳалигача 
қарзни қайтармаяпти. 
Шунинг учун судга 
мурожаат қилмоқчиман. 
Даъво муддати ўтиб 
кетмаганми?

Кўряпмизки, бугун автоҳалокатлар сони ортиб бормоқда. Шу сабаб маҳалла ҳудудидан ўтган М-37 катта автомобиль 
йўл бўйида жойлашган 51-мактаб ўқувчилари ҳаётидан хавотирдамиз. Бу ерга светофор ва радар ўрнатилиши зарур.

Чўлпоной ИСМОИЛОВА,
Андижон вилояти суди 
судьяси:

– Қонунчилигимизда умумий 
даъво муддати уч йил 
ҳисобланади. Бундан ташқари, 
махсус даъво муддатлари 
бор. Яъни, умумий даъво 
муддатидан қисқартирилган 
ёки узайтирилган. Ҳозирги 
кунда қарз ундириш 
муносабати билан боғлиқ 
даъво аризаларга умумий 
даъво муддати уч йил 
қўлланилади. Шу боис сизнинг 
даъво муддатингиз ўтмаган. 
Даъво аризангиз билан 
тегишлигига кўра, жавобгар 
яшаб турган жойдаги судга 
мурожаат қилиш ҳуқуқингиз 
мавжуд.



Мукофот жамғармаси 
50 минг АҚШ долларидан 
иборат «Rustam 
Khasimdjanov Cup 2024» 
халқаро турнирида 
Нодирбек Абдусаттаров 
ғолиб бўлди.

Темур Кападзе 
Олимпиадага борадиган 
22 КИШИЛИК
ЯКУНИЙ ТАРКИБни
эълон қилди.

“Пахтакор”нинг
Элит Чемпионлар 
лигасидаги
уй учрашувлари 
“БУНЁДКОР”
СТАДИОНИда ўтказилади.

Ўзбекистон Республикаси 
Президенти Администрацияси 
ҳузуридаги Ахборот ва оммавий 
коммуникациялар 
агентлиги томонидан
2024 йил 7 майда
№271590 рақами билан
давлат рўйхатидан ўтказилган.

Бош муҳаррир:
Бахтиёр АБДУСАТТОРОВ
Дизайнер:
Абдулазиз АҲМЕДОВ
Шерзод МАМАНОВ

Таҳририят манзили:
100192, Тошкент шаҳри Мирзо 
Улуғбек тумани «Лашкарбеги» МФЙ, 
Мустақиллик шоҳ кўчаси 59-уй.
Телефонлар:
71 233-39-89, 71 233-10-92.
Нашр кўрсаткичи: 148

«Шарқ» НМАК
босмахонасида чоп этилди.
Босмахона манзили:
Тошкент шаҳри Миробод тумани,
Буюк Турон кўчаси 41-уй.

Муассис: «MAHALLA
DAVRIY NASHRLARI» МЧЖ

Ўзбекистон маҳаллалари 
уюшмасининг ижтимоий-сиёсий,
маънавий-маърифий газетаси

Ўлчами — 380х587, 4 б.т.
2 425 нусхада чоп этилди.
Буюртма №: Г-720

Газета таҳририят компьютер 
марказида саҳифаланди ва
офсет усулида босилди.

“Биродар,
бу дунё ўлмаганники!”

Ҳамма бир-бирига ёрдам беради, 
йўл кўрсатади, худди оиладагидек

Бўш вақт 
мазмунли ўтади

Нафақалар 
миқдори 
қанча?

ЖАСОРАТ ЭСЛАТМА

ИЛИНЖ ИЖТИМОИЙ ҲИМОЯ

Аҳоли билан ишлаш — ўзига 
хос бир имтиҳон. Унда 
кишининг инсонийлик 
фазилатлари, маданияти ва 

тарбияси синовдан ўтади. Ҳар куни 
ўнлаб хонадонлар эшигидан кириб 
борар эканмиз, уларнинг кайфияти, 
феъл-атворидан келиб чиққан ҳолда 
муомала қилишга ҳаракат қиламиз. 
Ширин сўзимиз билан қалбидаги 
дардларини бироз бўлса-да аритишга 
уринамиз. Ортимиздан табассум 
ва умид билан боқиб қолиши 
зиммамизга катта масъулият юклайди. 
Ўша одамнинг мурожаатига ижобий 
ечим топиб бермагунча, қиёфаси кўз 
ўнгимда тураверади. 

Ҳудудимизда эътибор ва ғамхўрлик 
кутиб яшаётган бундай инсонлар 
1000 нафарга яқин. Ҳеч бири четда 
қолиб кетмаслиги учун тиним билмай 
ишлаяпмиз. Уларга кўрсатилган кичик 
бир ёрдам яшаш тарзини бутунлай 
ўзгартириб юбориши мумкин. Шу кунга 
қадар 10 нафардан зиёд фуқарога 
тақдим этилган протез-ортопедия 
ва реабилитация техник воситалари 
шунча инсоннинг ҳаётга бўлган 
қизиқишини оширди. Ҳаракатланиши 
енгиллашди, ўзига ишончи ортди. 

Йигирмага яқин очилган кейснинг 
ҳаммасини ижобий ечим билан 

Ушбу кўрсаткич жорий 
йилнинг июнь ойига 
нисбатан 2 928 
нафар(0,7фоиз)га 

ошган. Бу жараёнда Ижтимоий 
ҳимоя миллий агентлиги 
кўрсатаётган хизматларнинг 
мақсадли йўналтирилаётгани 
ҳамда ёшга доир нафақаларнинг 
тайинланиши, ногиронлик 
гуруҳларининг қайта баҳоланиши 
ва боқувчисини йўқотганлик 
ҳолатлари асос бўлади.

Давлат нафақасини тайинлаш 
учун зарур иш тажрибасига эга 
бўлмаган аҳолига қуйидаги 
таснифда нафақалар тўланади:
  ёшга доир нафақа аёлларга 

— 60 ёшдан, эркакларга — 65 
ёшдан тайинланиб, унинг миқдори 
бир ойда 648 000 минг сўмни 
ташкил этади; 
  ногиронлик нафақаси — 

1-гуруҳ ногиронларига 893 000 
минг сўм, 2-гуруҳ ногиронларига 
800 000 минг сўм миқдорида;
  боқувчисини йўқотганлик 

нафақаси олувчиларнинг бир 
нафар меҳнатга қобилиятсиз оила 
аъзоси учун нафақа миқдори 
— ойига 648 000 минг сўм 
ва кейинги ҳар бир меҳнатга 
қобилиятсиз оила аъзоси учун 
— 212 000 минг сўмдан қўшиб 
нафақа тўланади.

Нурота туманидаги «Мурувват» ногиронлиги 
бўлган шахслар учун эркаклар интернат 
уйида мамлакатимизнинг барча 
ҳудудларидан келган 18 ёшдан ошган 
руҳиятида оғир нуқсонлари бўлган 325 
нафар шахс парваришланади.

Муассасада уларнинг қизиқиши, 
меҳнатга лаёқати, тиббий психоло-
гик комиссия ва психиатр шифокор 
хулосасига асосан, бўш вақтларини 

мазмунли ўтказиш учун китобхонлик, рас-
сомчилик, қўл меҳнати, рақс, футбол, теннис, 
волейбол, шахмат, шашка каби тўгараклар 
ташкил этилган.

Бугунги кунда Ижтимоий ҳимоя миллий 
агентлиги Навоий вилояти бошқармаси ташаб
буси билан «Мурувват» уйида қўшимча тўга-
раклар, яъни совундан ҳидли гуллар ва ротанг 
маҳсулотидан тўқима ўриндиқлар ясаш йўлга 
қўйилди. Дастлаб бу йўналишларга 30 нафарга 
яқин парваришланувчи шахс жалб қилинган.

Мазкур ишлаб чиқаришдан тушган маб
лағлар мурувват уйининг моддий-техник ба-
засини яхшилашга сарфланади.

Ижтимоий ҳимоя миллий агентлиги
Навоий вилояти бошқармаси
матбуот хизмати.

ёпишга эришдик. Биринчи навбатда, 
ўзгалар парваришига муҳтож, ёлғиз 
ва ёлғиз яшовчиларнинг мониторинги 
ўтказилди. Аввал уларнинг сони 
4 нафарни ташкил этган бўлса, 
маҳалладан сўраб-суриштириб, 
хонадонларга кириб ўрганишларимиз 
натижасида яна 2 нафар шу тоифага 
мансуб фуқаро аниқланди. Ҳозирги 
кунда 4 нафарига ижтимоий ходим 
ассистенти бириктирилган бўлиб, 
ҳафтада 2 марта 2 соатдан ёрдам 
кўрсатиб келмоқда. 

“Намуна” ва “Сайқал” 
маҳаллаларидан узоқ муддатга 
хорижга ишлаш учун чиқиб кетган 
6 та оила фарзандларига яқин 

қариндошларини расмий вакил этиб 
тайинладик. Болалар ота-онаси билан 
доимий мулоқот қилиб туришади. 
Тарбияси ва ўқишида ҳеч қандай 
муаммо йўқ. Моддий жиҳатдан 
тўлиқ таъминланган. Уларни доимий 
назоратга олганмиз, тез-тез хабар олиб 
турибмиз. 

Ёши 50 дан ошган бир аёл 
турмуш ўртоғи билан юзага келган 
келишмовчилик сабаб анча руҳий 
тушкунликка тушиб қолган эди. Уни 
Аёлларни реабилитация қилиш ва 
мослаштириш республика марказига 
жойлаштирдик. Кўрсатилган 
психологик хизмат, олиб борилган 
тренинглардан сўнг анча тетиклашди. 

Орзуқул БОЙЖИГИТОВ, 
Гулистон шаҳридаги
“Намуна” ва “Сайқал”
маҳаллалари ижтимоий ходими.

Яхши кайфият билан оиласи бағрига 
қайтди. “Оқила аёллар” ҳаракати 
аъзолари ҳамда нуронийлар 
билан суҳбат ташкиллаштирилиб, 
эр-хотиннинг бир-бирига бўлган 
муносабати тикланди. 6 ойдан буён 
мониторинг қилиб боряпмиз, ҳаммаси 
жойида.

1994 йилда туғилган Ўрозали 
Бойқулов 2018 йилда рўй берган 
автоҳалокат туфайли юролмай 
қолади. Ўзи жуда бақувват, кураш 
билан доимий равишда шуғулланган 
йигит бўлгани учун спортдан кўнгил 
узолмади. Ҳозир парашахмат, 
парашашка ва парастол тенниси 
бўйича эътирофга лойиқ натижаларни 
қайд этиб келяпти. Куни кеча парастол 
теннисидан вилоят миқёсида 1-ўринни 
қўлга киритди.  

Ногиронлиги бўлган фуқаролар 
орасида ишлаш истагини билдирган 
3 нафар фуқарони “Меҳр водийси” 
пойабзал ишлаб чиқариш унитар 
корхонасига ишга жойлаштирдик. 
Олимхон Раҳматуллаев ва Элмурод 
Душаев олий маълумотли бўлгани боис 
мутахассислиги бўйича банкларда 
фаолият олиб бормоқда. 

Мен маҳалламизни бир оилага 
ўхшатаман. Ҳамма бир-бирига ёрдам 
берган, йўл кўрсатган. Қувончимиз 
ҳам, ташвишимиз ҳам бир. Фуқаролар 
билан қўлни қўлга бериб ишлаяпмиз. 
Бунча яратилган имконият ва 
шароитлардан унумли фойдаланиш 
учун фақат шундай ишлаш керак.

Ҳудудимизда эътибор ва ғамхўрлик кутиб яшаётган бундай инсонлар 
1000 нафарга яқин.

Жорий йилнинг июль 
ойи ҳолатига кўра, 
ёшга доир нафақа 79 
238 нафар, ногиронлик 
нафақаси 303 730 нафар 
ҳамда боқувчисини 
йўқотганлик нафақаси 
54 177 нафар шахсга 
тайинланган.

Уяримта вужуди билан тиним 
билмай меҳнат қилади. Ҳар 
бир кунига шукрона айтади. 
Имкониятлари чекланган 
бўлса-да, амалдорларнинг 

эшиги олдида сарғайиб, кўмак сўрашни 
ўзига ор билади. Ҳатто берилган имти-
ёзларни олишдан ийманади. Сизга ҳикоя 
қилмоқчи бўлган қаҳрамонимиз Термиз 
шаҳрида истиқомат қилувчи, асли Ангор 
туманида туғилган биринчи гуруҳ ноги-
рони Зуҳра Ҳасанова ана шундай кўнгли 
кемтик, аммо шижоати баланд инсонлар-
дан бири.

У 19 ёшида бирданига тўшакка 
михланиб қолди. Сўнгра сингиллари 
Фотима ва Ҳадича ҳам ирсий касаллик 
сабаб юролмай, биринчи гуруҳ ногиро-
нига айланишди. Ота-онаси бирин-кетин 
мустақил ҳаракатдан қолаётган фарзанд-
ларини орқалаб, шифохонама-шифохона 
югурди. Табиблар эшиги ёнида сарғайди. 
Наф чиқмади. Мутахассислар бу хасталик 
ирсий экани, даволаш фойда бермас-
лигини айтди. Она оғир рутубатларга 
чидолмай вафот этди. 

Зуҳра отасига бироз қўл қоқишиш 
мақсадида 2017 йил Термиз шаҳридаги 
“Гулбаҳор нурли келажак” корхонасига 
иш излаб борди. Тадбиркор Дилафрўз 
Каримова раҳбарлигидаги тикувчилик 
цехида, асосан, имконияти чекланган, 
ногирон инсонлар касбга ўргатилар ва 
шу ернинг ўзида ишга таклиф қилинар-
ди. Корхонада 20 нафардан ортиқ киши 
тикувчилик, тўқувчилик билан шуғулла-
нарди. Уларнинг яшаши учун барча ша-
роитлар яратилганди. Зуҳранинг ортидан 
Фотима, унга эргашиб кичик синглиси 
Ҳадича мазкур корхонага келиб, ҳунар 
ўрганди. Шу ерда яшаб, меҳнат қила 
бошлади.  

— Уларни ўз фарзандимдек яхши 
кўраман, — дейди тадбиркор Дилафрўз 
Каримова. — Тўғри, соғлом кишилардек ҳа-
ракат қила олмас, аммо ҳаётга интилиш
лари ҳайратлантиради. Диққат билан 
ўрганишларини, ҳаракатларини кўриб, 
уларга ўргатишдан сира чарчамайман. 
Ўн йилдан ортиқроқ вақт давомида заиф 
эшитувчилар, ногиронлик аравачасида 
юрадиган хотин-қизлар келди. Улар билан 
бирга яшаб, катта бир оилага айландик. 
Турли буюртмалар қабул қила бошла-
дик. Тўғриси, буюртмалар олишга доим 

қийналамиз. Ташкилот раҳбарлари келиб 
ишимизни кўраркан, сифатли ва ҳамёнбоп 
маҳсулотлар қолиб, ногиронлиги бор хо-
димларга кўзи тушади ва эплолмайди, деб 
ўйлайдими, рад этиб кетади. Шундайлар-
га қарата инсон сифатида ҳар биримиз 
ўзимизни ислоҳ қилишимиз керак, дейман...

ҲАЁТНИНГ ЯНГИ САҲИФАСИ
— Уйда тўрт девор ичида ҳар куни 

бир неча бор жон олиб, жон берардим, — 
дейди Зуҳра Ҳасанова. — Йиллар даво-
мида кўчага чиқишдан уялдим, ҳаётдан, 
ўзимдан нафратландим. Вақт ўтиб, 
ҳаётга завқим оша бошлади. Кулранг 
олам кўз ўнгимда ранг-баранг тус олди. 
Одамларга фойда келтира олишимга 
ишончим ортди. Цехда ўнлаб тикувчилик 
маҳсулотларини тайёрлашни ўргандим. 
Сингилларимни ёнимга олиб, ҳали ҳаёт 
тугамаганига ишонтирдим. Ҳар бир 
ёпилган эшик тақиллатилса, албатта, 
қачондир очилишини айтдим.  

Қаҳрамонимиз болалигидан дизай-
нерлик соҳасига қизиққани учун Термиз 
давлат университетига ҳужжат топширди. 
Ижодий имтиҳонлардан ўтиб, шу соҳа-
нинг яхши мутахассиси бўлиб етишиш-
ни мақсад қилди. Айни пайтда миллий 

либос, дизайн ва санъат факультетининг 
иккинчи босқич талабаси. Хоҳ қишнинг 
қаҳратони, хоҳ ёзнинг жазирамаси бўл-
син, ҳар куни эрта тонгдан аравачасини 
ғизиллатганча икки километр йўл босиб, 
олийгоҳга боради. Ёмғирли ва иссиқ 
кунлар учун соябони ҳам ҳамиша ёнида. 
Авваллари одамларнинг қўл ниқтаб унга 
ишора қилиши дилини оғритарди. Кейин-
чалик ҳеч кимга эътибор қилмай қўйди. 
Қайсидир китобда ўқиганди: “Биродар, бу 
дунё ўлмаганники!”. 

Энди юртда имконияти чекланган-
ларга, ногиронлиги бор фуқароларга 
муносабат бутунлай ўзгарди. У сингари 
инсонларнинг ҳам қадри борлиги сиёсат 
даражасида белгилаб қўйилди. Эътибор 
ва ғамхўрлик кўлами кенгайди. Масъул 
идоралар ва ҳар бир маҳаллада но-
гиронлар ҳимояси учун мутасаддилар 
бириктирилди. 

Зуҳранинг саъй-ҳаракатлари, ҳаёт-
га интилиши, фаолиятидаги камтарона 
меҳнати эътироф этилди. 2023 йилда 
Ватанимиз мустақиллигининг 32 йиллиги 
муносабати билан унга “Жасорат” медали 
берилди. Бу нишон унинг ҳаётида янги-
дан-янги эшикларни очди. Ёруғ манзил-
ларни кўра бошлади.

Азизбек МАШРАБОВ,
журналист.

Қаҳрамонимиз болалигидан дизайнерлик соҳасига қизиққани учун Термиз давлат университетига 
ҳужжат топширди. Шу соҳанинг яхши мутахассиси бўлиб етишишни мақсад қилди.

19 ёшида бирданига 
тўшакка михланиб қолди. 

Сўнгра сингиллари 
Фотима ва Ҳадича ҳам 

ирсий касаллик сабаб 
юролмай, биринчи 

гуруҳ ногиронига 
айланишди. Ота-онаси 
бирин-кетин мустақил 
ҳаракатдан қолаётган 

фарзандларини орқалаб, 
шифохонама-шифохона 

югурди. 


